
Ágrip 

Umræða um uppeldishætti á Íslandi er takmörkuð. Nýlega hefur áhugi vaknað á 
tengslauppeldi (e. attachment parenting). Þar sem áhersla er lögð á að fylgja innsæi sínu og 
bera virðingu fyrir barni sínu sem sjálfstæðum einstakling með skoðanir og tilfinningar. 
Boðskapur tengslauppeldis er að mannverunni er eðlislægt að annast barn sitt en áhrif frá 
umhverfinu geta skert dómgreindina. Lestur bóka og umhugsun um eigið uppeldi og 
uppeldisaðferðir sem foreldri vill tileinka sér styrkir foreldra í hlutverki sínu. Með því að 
vita að þeir eru að gera er rétt hafa foreldrar aukið traust á sjálfan sig og geta þar með betur 
komið til móts við þarfir barna sinna. Meginmarkmið rannsóknarinnar er að skyggnast inn 
í upplifun íslenskra mæðra á tengslauppeldi og hvað í því felst í daglegu lífi.  

Eigindleg rannsóknaðferð var notuð við gagnasöfnun og úrvinnslu gagna. Tekin voru 
viðtöl við fimm íslenskar mæður sem eiga það sameiginlegt að aðhyllast tengslauppeldi. 
Við gagnagreiningu kom í ljós sjö þemu og tvö undirþemu. Þemun eru: Virðing, öryggi, 
innsæi, þekking og meðvitund, viðhorf og undir því er heilsugæslan og vinir og vandmenn, 
uppeldi viðmælenda og tengslauppeldi er enginn sértrúarsöfnuður.  

Upplifun mæðranna er sú að þeim líður vel og eru sjálfsöruggar með uppeldið sem þær 
eru að veita börnum sínum. Þær hafa ígrundað vel og aflað sér þekkingar um leiðir sem 
þær vilja tileinka sér. Mæðurnar sjá mun á börnum sínum, þeim þykir börnin sín 
einstaklega sjálfstæð og samúðarfull. 

  





	  

1 Efnisyfirlit 

Formáli	  ..........................................................................................................................	  4	  

2	   Inngangur	  ..............................................................................................................	  5	  

3	   Fræðilegur	  bakgrunnur	  ..........................................................................................	  7	  
3.1	   Skyldur	  foreldra	  og	  réttur	  barna	  .................................................................................	  7	  

3.2	   Tengsl	  ........................................................................................................................	  8	  

3.3	   Uppruni	  tengslauppeldis	  ..........................................................................................	  10	  

3.4	   Hvað	  er	  tengslauppeldi?	  ...........................................................................................	  11	  

3.4.1	   Skilgreining	  Sears	  ........................................................................................................	  12	  

3.4.2	   Hvers	  vegna	  tengslauppeldi?	  ......................................................................................	  13	  

3.5	   Nánar	  um	  tengslauppeldi	  og	  rannsóknir	  því	  til	  stuðnings	  .........................................	  15	  

3.5.1	   Undirbúningur	  fyrir	  meðgöngu,	  fæðingu	  og	  foreldrahlutverkið	  ................................	  15	  

3.5.2	   Næring	  með	  ást	  og	  virðingu	  .......................................................................................	  16	  

3.5.3	   Næmni	  ........................................................................................................................	  18	  

3.5.4	   Máttur	  líkamlegrar	  nálægðar	  .....................................................................................	  20	  

3.5.5	   Öruggur	  svefn	  .............................................................................................................	  21	  

3.5.6	   Stefnuföst	  ást	  og	  umönnun	  ........................................................................................	  22	  

3.5.7	   Jákvæður	  agi	  ...............................................................................................................	  23	  

3.5.8	   Jafnvægi	  fjölskyldunnar	  ..............................................................................................	  24	  

3.6	   Samantekt	  ...............................................................................................................	  25	  

4	   Aðferðafræði	  ........................................................................................................	  27	  
4.1	   Rannsóknaraðferð	  ....................................................................................................	  27	  

4.2	   Þátttakendur	  ............................................................................................................	  27	  

4.3	   Framkvæmd	  .............................................................................................................	  30	  

4.4	   Gagnagreining	  ..........................................................................................................	  30	  

4.5	   Aðferðafræðileg	  og	  siðferðileg	  álitamál	  ....................................................................	  31	  

5	   Niðurstöður	  ..........................................................................................................	  33	  
5.1	   Virðing	  .....................................................................................................................	  33	  

5.2	   Öryggi	  ......................................................................................................................	  37	  

5.3	   Þekking	  og	  meðvitund	  ..............................................................................................	  40	  

5.4	   Viðhorf	  .....................................................................................................................	  42	  

5.4.1	   Heilsugæslan:	  .............................................................................................................	  43	  

5.4.2	   Vinir	  og	  vandamenn:	  ..................................................................................................	  44	  

5.5	   Innsæi	  og	  eigin	  tilfinningar	  .......................................................................................	  46	  

5.6	   Uppeldi	  viðmælanda	  ................................................................................................	  48	  



	  

5.7	   Tengslaforeldrar	  eru	  enginn	  sértrúarsöfnuður	  ..........................................................	  50	  

6	   Umræða	  ...............................................................................................................	  52	  
6.1	   Náið	  samband	  og	  tengsl	  ...........................................................................................	  52	  

6.2	   Undirbúningur	  og	  þekking	  ........................................................................................	  53	  

6.3	   Viðhorf	  og	  mótlæti	  ...................................................................................................	  54	  

6.4	   Hlustað	  á	  innsæið	  ....................................................................................................	  55	  

7	   Lokaorð	  ................................................................................................................	  58	  

8	   Heimildaskrá	  ........................................................................................................	  59	  

Viðauki	  1:	  Upplýst	  samþykki	  ........................................................................................	  65	  

Viðauki	  2:	  Viðtalsrammi	  ...............................................................................................	  66	  

Viðauki	  3:	  Spurningalisti	  ..............................................................................................	  67	  

	  



	  

Myndaskrá 

Mynd. Upplifun íslenskra mæðra á tengslauppeldi............................................33 

 

 



	  

4	  

	  

Formáli 

Rannsóknarverkefni þetta Upplifun Íslenskra mæðra á tengslauppeldi er lokaverkefni til 

ómældan stuðning og hvatningu án ykkar hefði þetta ekki tekist, sérstaklega til ykkar 

öllum sem lagt hafa okkur lið með einum eða öðrum hætti en berum sjálf(ar/ir) ábyrgð á 

2 Inngangur  

Ekkert hlutverk er jafn ábyrgðamikið, krefjandi, margslungið og vanmetið og 

foreldrahlutverkið. Þó eru einu skilyrðin fyrir barneignum kynþroski og sjálfræði“ (Sæunn 

Kjartansdóttir, 2009). Þessi tilvitnun í bók Sæunnar Kjartansdóttur sendir skilaboð sem 

gott er að velta vöngum yfir. Nánast hver sem er getur tekið ákvörðun um að eignast barn.  

Menn hugsa sjaldnar hvort þeir séu raunverlega hæfir foreldrar eða hvort þeir hafi nokkra 

vitneskju um börn og uppeldi. Lítið er fjallað um uppeldi á Íslandi og hvernig foreldrar 

eiga að bera sig að í uppeldishlutverkinu. Takmarkaðar leiðbeiningar og ráð eru til að 

aðstoða foreldra við ýmsar áskoranir í uppeldinu. Ráðleggingar fá foreldrar aðallega frá 

heilsugæslunni og vinum og vandamönnum.  

Meðal foreldra í Bandaríkjunum hefur uppeldishugsjón undir heitinu tengslauppeldi (e. 

attachment parenting) notið aukinna vinsælda. Þessi hreyfing hefur nú náð til Íslands því 

nýlega var hér stofnað félag fag- og áhugafólks um tengslauppeldi sem hefur þó enn ekki 

kynnt sig formlega. Tengslaforeldrar á Íslandi eru í samskiptum á samfélagsmiðli þar sem 

þeir skiptast á lesefni og ráðum. Höfundar kynntust hugsjóninni þar og lásu sér síðan nánar 

til um hana. Áhuginn um að fræða foreldra um uppeldi barna vaknaði í síðan námskeiðinu 

„Foreldrafræðsla og uppeldisráðgjöf“. Höfundum var hugleikið að heyra reynslu og 

upplifun foreldra á tengslauppeldi og að vert væri að miðla boðskapnum. Markmið 

tengslauppeldis er að byggja upp sterkt tengslasamband milli barns og umönnunaraðila. 

Fræðimenn hafa lengi velt fyrir sér tengslum og áhrifum þeirra á uppeldið og má þar nefna 

John Bowlby og Mary Ainsworth (1988   ) um mikilvægi geðtengsla fyrir einstaklinginn. 

Ashley Montagu (Nicholson og Parker, 2013).     komst að tengingu á milli 

uppeldisaðferða og þróunar persónuleika. James Clark Moloney (1949) varð vitni að 

töfrum náinna uppeldisaðferða í Okinawa í Japan og hjónin William Sears og Martha Sears 

(2001) þróuðu uppeldishugsjónina um tengslauppeldi eins og hún er kölluð í dag. Barbara 

Nicholson og Lisa Parker (2013) hafa þróað átta grundvallaratriði tengslauppeldis með 

stuðningi við rannsóknir. Þær stofnuðu Alþjóðleg samtök tenglsauppeldis (e. Attachment 

Parenting International) árið 1994. Fyrri rannsóknir sýna að tengslauppeldi hefur jákvæð 

áhrif á börn. Þau börn sem þess njóta verða meðal annars samúðarfyllri, sjálfsöruggari og 

sjálfstæðari (Washington og Dunham, 2011).  

Yfirleitt ganga mæður með börn sín, fæða þau og næra fyrstu vikurnar eftir að þau 

koma í heiminn. Feður og fjölskyldan eru jafn mikilvæg barni og móðir en á annan hátt. 

Þar sem mæður eru upphaflega í aðalhlutverki í lífi barnsins, og með því að tengslauppeldi 

leggur áherslu á fyrstu fimm árin í lífi þess, þótti höfundum við hæfi að viðtöl væru tekin 

við mæður.  

Rannsóknin er eigindleg þar sem tekin voru viðtöl við fimm íslenskar mæður sem 

aðhyllast tengslauppeldi. Mæðurnar voru á aldrinum 23 til 48 ára og eiga frá einu barni upp 

í fjögur. Markmiðið með rannsókninni er að veita innsýn í reynsluheim tengslaforeldra, 

heyra viðhorf þeirra ásamt því að kynnast hugmyndafræðinni, rannsóknum og kenningum. 

Rannsóknarspurningin hljóðar því einfaldlega: Hver er upplifun íslenskra mæðra á 

tengslauppeldi? 

Rannsókninni verður skipt í nokkra kafla. Fyrst verður fjallað um fræðilegan 

bakgrunn. Þar verður sagt frá skyldum foreldra, greint frá geðtengslakenningu Bowlby og 

Ainsworth. Uppruni tengslauppeldis verður rakinn, og útlistað verður hvað felst í 

hugtakinu samkvæmt William og Mörthu Sears. Bók Barböru Nicholson og Lisu Parker 

Attached at the heart verður gaumgæfð og greint frá átta atriðum tengslauppeldis sem þær 

leggja til grundvallar. Rannsóknir á tengslauppeldi almennt og þeim atriðum sem í því 

felast verða hafðar til hliðsjónar og stuðnings. Fræðilegu umfjölluninni fylgir svo 

aðferðafræðikafli en þar er sagt frá rannsóknaraðferð, þátttakendum, framkvæmd, 

gagnagreiningu og siðferðilegum álitamálum. Í niðurstöðukafla verður  greint frá því sem 

viðtölin leiddu í ljós og er þá flokkað  eftir þema. Að lokum verður umræðukafli þar sem 

helstu niðurstöður úr viðtölum eru settar í samhengi við fræðilegar rannsóknir.  

3 Fræðilegur bakgrunnur 

Foreldrahlutverkið er án efa eitt þýðingamesta hlutverk sem mannveran tekur sér fyrir 

hendur í  lífinu. Í þessum kafla verður fjallað um skyldur foreldra samkvæmt 

Barnasáttmála Sameinuðu þjóðanna, barnalögum og barnaverndarlögum til að undirstrika 

þá ábyrgð sem hvílir á foreldrum gagnvart börnum sínum. Einnig verður uppruni 

þekkingarinnar um tengslamyndun barns við umönnunaraðila og tengslauppeldis rakinn. 

Vonast er til að það veiti lesendum aukinn skilning á forsendum tengslauppeldis. 

Rannsóknir John Bowlby og Mary Ainsworth, Ashley Montagu, Margaret Mead og James 

Clark Moloney eru þar í brennidepli. Í framhaldi verður tengslauppeldi gerð sérstök skil og 

það skoðað í ljósi fræðilegrar umræðu og rannsókna sem gerðar hafa verið á ólíkum þáttum 

þess.   

 

3.1 Skyldur foreldra og réttur barna 
Sagt hefur verið að nánast hver sem er geti líffræðilega orðið móðir eða faðir, en það þurfi 

einhvern einstakan til þess að verða mamma eða pabbi. Vissulega er mannveran 

líffræðilega hönnuð til að geta gengið með og uppfyllt þarfir afkvæma sinna. Ýmislegt 

getur þó komið í veg fyrir að það sé gert af virðingu og næmni. Til þess að tryggja hag og 

velferð barna er nauðsynlegt fyrir hvert samfélag að hafa lög um ábyrgð foreldra og 

réttindi barna.  

Barnalög, barnaverndarlög og Barnasáttmáli Sameinuðu þjóðanna kveða á um skyldur 

foreldra. Í barnalögum (sjá Barnalög nr. 76/2003) segir að foreldrum beri skylda til að fara 

eftir lögum um velferð og réttindi barna. Þar kemur einnig fram að barn eigi rétt á því að 

skoðanir þess séu virtar og tekið sé tillit til þeirra í samræmi við aldur og þroska. Ávallt 

skal setja í forgang það sem er barni fyrir bestu. Ef um sameiginlega forsjá er að ræða bera 

báðir foreldrar ábyrgð á uppeldi og velferð hvers barns. Barnasáttmálinn (sjá 

Barnasáttmálann 12. gr. & 18. gr.) kveður á um ábyrgð aðildarríkja að tryggja að foreldrar 

virði þá meginreglu að saman beri þeim skylda til að ala upp barn sitt. Foreldrar eigi að 

koma barni til manns og þroska og hafa hagsmuni þess efst í huga. Aðildarríki skulu einnig 

tryggja að skoðanir barna séu virtar og tillit tekið til þeirra í samræmi við aldur og þroska. Í 

markmiðum barnaverndarlaga (sjá Barnaverndarlög 1. gr.) kemur fram að börn skuli njóta 

réttinda, verndar og umönnunar sem hæfa aldri þeirra og þroska. Eins og í barnalögum og 

Barnasáttmála Sameinuðu þjóðanna eigi foreldrar að setja hag og þarfir barna sinna ofar 

öllu öðru. Foreldrar skulu veita börnum sínum ást og umhyggju ásamt nærgætni. Þeim ber 

að búa börnum sínum viðunandi umhverfi til uppeldis og velfarnaðar. Einnig kemur fram í 

barnaverndarlögum að allir þeir sem koma að uppeldi barna eigi sömuleiðis að veita þeim 

virðingu og tillitssemi.  

Hér á landi hefur á síðustu árum mátt greina breytingar á lögum og sáttmálumsem 

snerta börn og uppeldi. Þetta eru breytingar til batnaðar og bera þess vott að foreldrum ber 

síaukin skylda til að koma til móts við þarfir og hagsmuni barna sinna, sýna þeim virðingu 

og gefa rödd þeirra gaum.  

 

3.2 Tengsl 
Í orðabók og daglegu tali merkir orðið tengsl eitthvað sem tengir eitthvað saman, vensl, 

samband eða skyldleiki (Árni Böðvarson, 1996). Í tengslakenningunni (e. attachment 

theory) vísar hugtakið til tengingar barns við foreldri. Slík tengsl er að finna bæði hjá 

dýrum og mönnum. Það er líffræðileg eðlishvöt afkvæma að mynda tengsl við þá lífveru 

sem veitir þeim umönnun, öryggi, vernd og umhyggju. Í fyrstu þráir barnið að vera hjá 

móður sinni og myndar fyrstu tengsl við hana. Það lýsir sér þannig að barnið er öruggt í 

nánd við móðurina en óöruggt við aðskilnað frá henni (Sæunn Kjartansdóttir, 2009). 

John Bowlby er sagður faðir tengslakenningarinnar (e. theory of attachment). Við 

rannsókn á vandræðadrengjum á táningsaldri uppgötvaði hann tengingu á milli aðskilnaðar 

ungabarna við umönnunaraðila til langs tíma og tilfininngabælds persónuleika (e. 

affectionless character). Bowlby (1969) taldi „geðtengsl“ vera tilfinningatengsl og ást sem 

barn myndar á fyrstu árum lífsins við uppalendur sína. Hann taldi geðtengslin vera lykilþátt 

í persónuleikaþróun manna. Góð tengsl barna við foreldra sína hefðu jafnframt áhrif á 

mótun þess hvernig samskipti barna verða við aðra þegar fram líða stundir (John Bowlby, 

1988). Bowlby gat ekki sannað þessa kenningu fyrr en hann kynntist Mary Ainsworth en 

hún vann sem aðstoðarmaður hans. Ainsworth rannsakaði venjur mæðra í Uganda og þar 

varð hún vitni að náttúrulegri tengslamyndun á milli barna og mæðra þeirra. Saman notuðu 

Ainsworth og Bowlby þessa þekkingu til að þróa aðferð til að meta gæði tengsla milli 

móður og barns, það er við framandi aðstæður (e. strange situation) (Bretherton, 1992). Í 

því felst að móðir og barn á aldrinum 12 til 18 mánaða koma inn í sérhannað leikherbergi. 

Þegar barnið hefur leikið sér um tíma kemur ókunnug manneskja inn í herbergið. Hún 

heilsar móður og barni og þau spjalla eilítið. Fljótlega yfirgefur móðirin herbergið í örfáar 

mínútur. Móðirin kemur því næst aftur inn og ókunnuga manneskjan fer út. Þetta er 

endurtekið og ferlið tekur um hálfa klukkustund. Börnin bresta oft í grát er móðirin 

yfirgefur herbergið, ókunnuga manneskjan reynir að hugga það. Viðbrögð barnsins við 

endurkomu móðurinnar segja að mestu leiti til um mynstur tengslanna. Börnin voru 

flokkuð með annaðhvort örugg geðtengsl (e. secure attachment) eða óörugg geðtengsl (e. 

insecure attachment) eftir viðbrögðum þeirra (Bretherton, 1992; Cassidy og Shaver, 

1999)..Börn sem talin voru með örugg geðtengsl voru í góðu jafnvægi í gegnum 

öryggispróf Ainsworth.  Í Þau sýndu móður sinni jákvæða athygli og upplifðu 

aðskilnaðarkvíða er hún yfirgaf herbergið. Þúsundum rannsókna síðar er þessi aðferð enn 

við líði og heldur áfram að styðja við kenningu Bowlbys (Bretherton, 1992; Maccoby, 

1980).  

Í bókinni Human Growth Development (2010) er greint frá þeirri gagnrýni sem 

tengslakenning Bowlby hefur hlotið. Helsta gagnrýnin á Bowlby  tengdist þeirri kenningu 

hans að börn væru einungis fær um að mynda geðtengsl við eina manneskju, það er 

móðurina. Þessa kenningu setti hann fram eftir seinni heimsstyrjöldina en á þeim tíma voru 

konur nýfarnar að taka þátt í atvinnulífinu. Foreldrar og feministar mótmæltu þeirri hugsun 

Bowlby að ef barn væri ekki stöðugt í umsjá móður hlyti það varanlegan skaða af. Þannig 

væri hann að ýta undir ójafnrétti á milli kvenna og karla bæði á heimilinu og á vinnustað. 

Einnig setti það óraunhæft álag á móðurinna sem gæti valdið því að hún yrði yfir sig 

þreytt, leið eða uppfull af gremju gagnvart barni sínu (Beckett og Taylor, 2010).  

Geðtengslakenningin hefur þróast síðan, og eins og fram kemur í þessu verkefni 

miðast tengslauppeldi nú við það að barn myndi tengsl við móður, föður og aðra í 

fjölskyldunni. Mæður eru þær einu sem geta gefið brjóst og er það því eini þáttur 

tengslauppeldis sem aðrir í fjölskyldunni eru ekki færir um að sinna. Stuðningur föður við 

móður og barn á meðan á brjóstagjöf stendur er hins vegar mjög mikilvægur og þannig 

getur hann sem og aðrir fjölskyldumeðlimir verið virkir þátttakendur (Nichoslon og Parker, 

2013; Sears og Sears, 2001: Sæunn Kjartansdóttir, 2009). 

3.3 Uppruni tengslauppeldis 
Á sama tíma og Bowlby og Ainsworth þróuðu tengslakenningu sína voru svipaðar 

athuganir gerðar annars staðar í heiminum. Mannfræðingurinn og þroskasálfræðingurinn 

(e. anthropologist and  human develomentalist) Ashley Montagu skrifaði bók þar sem hann 

reynir að svara spurningunni af hverju sum samfélög eru árásagjarnari en önnur. Hann 

segir frá athugunum Margaret Mead sem var fyrsti mannfræðingurinn til að kanna uppruna 

árasarhneigðar í óbóklærðum (e. non-literate) samfélögum. Margaret Mead taldi tengingu 

vera á milli uppeldisaðferða og þróunar persónuleika. Hún greinir frá athugunum sínum á 

tveimur ættflokkum í Indónesíu, New Guniea Mountain Arapesh og New Guniea 

Mundugomor. Hjá þeim fyrri var þörfum barna mætt af næmni og nærfærni. Börnin uxu úr 

grasi og urðu blíðir og samvinnuþýðir þegnar, lausir við árásarkennd. En í ættflokknum 

New Guniea Mundugomor nutu börnin áhugalausrar, kærulausrar og slitróttrar athygli. Þau 

börn urðu ósamvinnuþýð, árásargjörn og sjálfselsk (Nicholson og Parker, 2013).   

James Clark Moloney, geðlæknir hjá sjóhernum (e. navy psychiatrist) komst einnig að 

töfrum náinna tengsla við uppeldi á svipuðum tíma, en fyrir einskæra tilviljun. Hann kom 

til Okinawa í Japan í lok seinni heimstyrjaldarinnar. Honum og öðrum lækni var tjáð að 

búa sig undir mikla sálarangist borgarbúa. Þúsundir manna hefðu neyðst til að flýja heimili 

sín í hella og óbyggðir vegna hrikalegra sprenginga. Læknunum til mikillar furðu var 

Okinawan fólkið að mestu leyti andlega heilbrigt. Dr. Moloney hóf að rannsaka hvers 

vegna Okinawanbúar hefðu ekki orðið fyrir meiri áhrifum af skelfingunum. Hann komst að 

því að engin geðdeild hefði verið á spítölum Okinawa fyrir stríð né eitt einasta morð 

framið í stærstu borg þeirra á síðustu 75 árum. Dr. Moloney komst að þeirri niðurstöðu að 

leyndarmál Okinawa fólksins væru uppeldisaðferðir þeirra. Honum þótti aðdáunarverð sú 

virðing sem þeir fullorðnu báru fyrir börnum í samfélagi þeirra. Okinawanbúar töluðu 

ávallt við börn sín á jafningjagrundvelli og beittu aldrei valdi, ofbeldi eða refsingum í 

samskiptum við afkvæmi sín. Mæðurnar gáfu börnum sínum brjóst hvenær sem þau kusu, 

bæði til að næra þau og hughreysta. Þær báru börnin á baki sér í sjali og ef þau voru ekki 

hjá móðurinni báru aðrir úr fjölskyldunni barnið. Þannig var það ávallt í nálægð við 

kunnuglega manneskju sem það bar traust til. Börnin voru flest á brjósti til að minnsta kosti 

tveggja ára aldurs. Molony sagði uppeldisaðferðir Okinawan-fólksins vera eftirlátsamar í 

samanburði við Bandaríkin. Þrátt fyrir það höguðu börnin sér almennt vel og grétu sjaldan 

(Moloney, 1949). Dr. Molony varð sannfærður um að uppeldisaðferð Okinawan-fólksins 

væri lykillinn að heimsfriði.  

Upphaflega fékk Molony litlar undirtektir úr röðum læknasamfélagsins (e. medical 

community) er hann greindi frá uppgötvunum sínum. En fámennur hópur lækna stofnaði 

stuðningshóp við Wayne State háskólann, og kallaðist hann The Cornelian Corner. 

Hópurinn hóf að halda námskeið um uppeldishætti Okinawanbúa. Það var þó ekki fyrr en á 

sjöunda áratugnum að Molony komst að því að brjóstagefandi mæður í Chicaco stofnuðu 

La Leche Legue International (LLLI) sem tóku Okinawan-hættina sér til fyrirmyndar. Þær 

voru frumkvöðlar í því að vekja athygli á uppeldisaðferðum Okinawan: Það var svo ekki 

fyrr en árið 1994 að Attachment parenting International var stofnað. Þar með jókst áhugi 

foreldra og fagfólks á uppeldi, byggðu á virðingu og samkennd og þar með örugga 

tengslamyndun foreldra og barna að leiðarljósi.  

Þessar aðferðir hafa þó í rauninni verið við líði í þúsundir ára og gengið undir ýmsum 

hugtökum eins og ljúft uppeldi (e. kind parenting), meðvitað uppeldi (e. conscious 

parenting), náttúrulegt uppeldi (e. natural parenting), samkenndar-uppeldi (e. empathetic 

parenting) og upprunalegt uppeldi (e. original parenting). Algengasta hugtakið í dag er 

tengslauppeldi (e. attachment parenting) sem barnalæknirinn William Sears og kona hans 

Martha Sears hjúkrunarkona hófu að nota yfir þá uppeldishugsjón sem hér er til umræðu 

(Nicholson og Parker, 2013). 

 

3.4  Hvað er tengslauppeldi? 
Sears-hjónin hafa skrifað ótal bækur og greinar um umönnun barna, haldið fyrirlestra og 

veitt foreldrum ráðgjöf. William er barnalæknir og prófessor við Kaliforníuháskóla. Martha 

er hjúkrunarfræðingur, brjóstagjafarráðgjafi og fæðingarráðgjafi. Bók þeirra, The 

Attachment Parenting Book, er byggð á starfsreynslu þeirra og 30 ára reynslu af uppeldi 

átta barna þeirra. Hjónin hafa séð af eigin raun hvaða áhrif tengslauppeldi hefur á börn. 

Þau segja börn, sem slíks uppeldis njóta, hneigjast til samkenndar, umhyggjusemi og að 

þau beri virðingu og traust í garð fjölskydu sinnar og sjálfs sín. Hjónin telja að 

tengslauppeldi geti dregið úr líkum á mörgum  félags- og tilfinningalegum vandamálum 

sem eru algeng í nútímasamfélagi (Sears og Sears, 2001). 

3.4.1 Skilgreining Sears  

Sears hjónin fjalla um sjö atriði sem til þess eru fallin að leiðbeina foreldrum til að ná eins 

góðri tengslamyndun og völ er á við barn sitt. Þessi atriði eru að mynda tengsl við fæðingu 

(e. birth bonding), brjóstagjöf (e. breastfeeding), barnaburður (e. babywearing), samsvefn 

(e. bed sharing), trúa á grát barnsins (e. belief in baby´s cries), jafnvægi og mörk (e. 

balance and boundaries) og forðast ótengslavæn ráð (e. beware of baby trainers) (Sears og 

Sears, 2001). 

Fyrstu dagarnir og klukkustundirnar eftir fæðingu er viðkvæmt tímabil þar sem 

umönnunin hvílir fyrst og fremst á móðurinni. Upphaf tengslamyndunar (e. birth bonding) 

hefst og foreldrar og barn verja miklum tíma saman. Í fyrstu er barnið þurfandi (e. needy) 

og móðirin tilbúin að næra það og hlúa að því. Barn og foreldrar sem verja miklum tíma 

saman fyrstu sex vikurnar mynda góð tengsl og læra inn á hvort annað. Brjóstagjöf er góð 

leið til að kynnast barninu og byggja upp traust samband. Árangursrík brjóstagjöf felur í 

sér að læra að þekkja skilaboð barnsins um líðan sína. Móðurhormónin prólaktín og 

oxytósin myndast hjá móður við brjóstagjöf og hjálpa konum að slappa af og vera rólegri í 

kringum barnið. Börn sem haldið er á gráta minna og eru værari. Foreldrar sem bera börnin 

sín í fanginu verða næmari sem foreldrar vegna þess að þau eru með barnið nálægt sér og 

læra því að þekkja það betur. Barnið lærir einnig að þekkja og treysta þeim sem annast um 

það. Barnið skynjar og lærir á umhverfið í fanginu á þeim sem sinna því.  

Það er enginn einn réttur staður fyrir börn að sofa. Flest, en ekki öll börn sofa best ef 

þau eru nálægt foreldrum sínum. Að sofa nálægt börnum sínum getur hjálpað uppteknum 

foreldrum að tengjast barninu og að hugsa um þarfir þess á nóttunni. Þetta á sérstaklega við 

um mæður sem eru byrjaðar að vinna eftir fæðingaorlof. Svefntíminn getur verið 

ógnvekjandi fyrir lítil börn; en með því að hafa barnið í nálægð minnkar 

aðskilnaðarkvíðinn og það auðveldar barninu að læra að svefntíminn er notalegur tími. 

Grátur ungabarns er tungumál þess. Grátur er mikilsvert merki til að tryggja að barnið lifi 

af og til að þróa hæfileika þeirra sem annast það. Börn gráta til að hafa samskipti en ekki til 

þess að pirra. Ef gráti barnsins er svarað með næmni lærir það að treysta aðstandendum 

sínum; og jafnframt þroskar það samskiptahæfni sína.  

Lykill að jafnvægi í uppeldinu er að vita hvenær á að segja nei og hvenær á að segja já. 

Einnig krefst það hugrekkis að segja já við sjálfan sig þegar maður þarfnast hjálpar. Þegar 

hjón verða foreldrar geta þau átt von á að fá alls konar vel meintar ráðleggingar frá fólki. 

Ráð eins og „láttu hann bara gráta þetta út“, „komdu honum í rútínu“ og „ekki halda svona 

mikið á henni, þú ert að spilla henni“. Slík ráð byggjast á því að börnin séu að gráta til þess 

að pirra en ekki til þess að hafa samskipti. Ef foreldrar fara eftir þessum ráðum er hætt við 

að það treysti því ekki lengur að hlustað sé á þarfir þess. Jafnframt missa aðstandendur 

trúna á getu sína til að lesa í og bregðast við þörfum barnsins. Foreldrar þurfa því að hlusta 

á innri rödd sína og vera fullviss um að þau séu að gera rétt (Sears og Sears, 2001). 

 

3.4.2 Hvers vegna tengslauppeldi? 

Eins og fram hefur komið voru Sears hjónin fyrst til að skilgreina og setja fram hugtakið 

tengslauppeldi í þeirri merkingu sem það hefur nú. Lýst hefur verið hvað felst í hugtakinu 

að mati Sears og uppruni þekkingarinnar um tengslamyndun rakin. En hvaða kosti hefur 

tengslauppeldi fyrir börn og foreldra? 

Konur verða fyrir efnafræðilegum breytingum þegar þær verða mæður. Hormónið 

prólaktín sem er oft kallað móðurhormónið er meira hjá mæðrum sem tileinka sér 

tengslauppeldi. Ástæðan fyrir því segir Sears vera ótakmarkaða brjóstagjöf, húð við húð 

snertingu við barnið og samsvefn. Samkvæmt Sears virkar tengslauppeldi vegna þess að 

lögð er áhersla á að virða persónuleika hvers einstaks barns. Barn sem sendir frá sér skýr 

skilaboð og fær samkvæma svörun við þeim frá foreldri dregur fram það besta í sjálfu sér 

og þeim. Börn sem fá þörfum sínum mætt stöðugt og fyrirsjánlega öðlast traust sem er 

undirstaða sjálfsvirðingar. Börn sem eru vön því að vera í fangi, á brjósti og í rúmi 

foreldranna eiga auðveldara með að mynda náin persónuleg sambönd. Þau eru næmari og 

sýna meiri samkennd. Með jákvæðum aga lærir foreldri að þekkja barnið sitt betur og lesa í 

hegðun þess og bregðast við á viðeigandi hátt. Ef barninu líður vel er það líklegra til að 

haga sér vel (Sears og Sears, 2001). 

Barbara A. Hotelling (2004) ber saman tvær mjög ólíkar uppeldisaðferðir, það er 

tengslauppeldi, sem hefur verið skilgreint hér að ofan, og aðferð þar sem vit er haft fyrir 

barninu (e. baby wise). Seinni aðferðin snýst um að koma barninu í rútínu frá fyrsta degi. 

Því er gefið að borða á tveggja til þriggja tíma fresti og ef það borðar ekki á þeim tíma þarf 

það að bíða eftir næsta matmálstíma. Atlot og snerting í garð barns sem og að hafa það 

mikið í fanginu er sagt geta spillt og skaðað það. Á svefntíma er barnið látið í rúmið sitt og 

ef það grætur þá er það látið vera í 20 til 30 mínútur án frekari afskipta. Öryggi barnsins 

veltur á þroska þess en ekki á móðurinni eða öðrum aðstandendum. Rannsóknir á börnum 

sem hlotið hafa uppeldi með þessum hætti hafa sýnt að þessi börn eru líklegri til að verða 

ergileg og lystarlaus. Hætta er á að þau þrói með sér hegðunarraskanir, verði fyrir 

vanrækslu og vökvatapi; og í verstu tilvikum geti þessi aðferð leitt til ungbarnadauða 

(Hotelling, 2004). 

 Í grein í Behavioral Development Bulletin er sýnt fram á að aðferðir tengslauppeldis 

dragi verulega úr streitu hjá bæði ungbörnum og eldri börnum. Ef barn upplifir neikvæðar 

tilfinningar eins og streitu, reiði og ótta að staðaldri getur það valdið óafturkræfum 

heilaskaða. En tengslauppeldi, sem á hinn bóginn dregur úr streitu, getur því beinlínis haft í 

för með sér líkamlegan og andlegan ávinning fyrir börn og minnkað líkur á ýmsum 

heilsufarslegum vandamálum (Miller og Commons, 2010).  

Ástæða minni streitu barna og foreldra, sem aðhyllast tengslauppeldi, er líklegast sú að 

þeir sinna þörfum þeirra alúðlega og af staðfestu. Slíkt getur vissulega einnig átt við um 

foreldra sem gefa barni sínu pela eða sofa með það í sama herbergi þó ekki sé það í sama 

rúmi ef alúð og staðfesta er höfð að leiðarljósi.  

Síðan er mikilvægt að foreldrar haldi stefnu sinni eftir því sem börnin eldast. Þá er 

hlutverk þeirra sem alúðlegra foreldra meira í þá átt að veita börnunum aðstoð við að takast 

á við tilfinningar sínar á uppbyggjandi máta. Þegar barn hefur þannig myndað örugg tengsl 

við uppalendur sína leitar það huggunar hjá þeim þegar eitthvað bjátar á og það ræður illa 

við kringumstæður. Barn sem hlýtur tengslauppeldi verður þar af leiðandi færara í 

tilfinningastjórnun, gengur jafnvel betur í skóla og á í betri samskiptum við jafnaldra sína 

(Miller og Commons, 2010).   

Vert er að fram komi að margir foreldrar munu kannast við að börnum þeirra vegni 

ágætlega þótt þeir hafi ekki nýtt sér aðferðir tengslauppeldis. En hitt má fullyrða að 

börnum, sem bregðast illa við áreiti, hentar tengslauppeldi einstaklega vel af þeirri einföldu 

ástæðu að það dregur úr streitu og eflir með þeim seiglu og þrautseigju. Fyrir önnur börn 

sem eru ekki jafn næm á áreiti komast foreldrar frekar upp með að fylgja hefðbundum 

markmiðum samfélagsins í uppeldi:  að láta barn fara sjálft að sofa, halda minna á því og 

stuðla á þann hátt að því að efla sjálfstæði og aðskilnað (e. separateness). Sá lærdómur 

sem barnið gæti dregið af þess konar félagsmótun (e. socialization) er að í félagslegum 

samskiptum sé eðlilegt að líkamleg og tilfinningaleg fjarlægð sé á milli fólks. Á endanum 

sefur fólk eitt og treystir á sjálft sig, hughreysti sig sjálft. Niðurstaða þeirra Millers og 

Commons er samt sú að enda þótt einstaklingur sé fær um að treysta á sjálfan sig, sé ekki 

þar með sagt að hann sé hamingjusamur, heilsteyptur einstaklingur (Miller og Commons, 

2010). 

Washington og Dunham (2011) rannsökuðu uppeldi tuttugu og tveggja unglinga á 

aldrinum 12–18 ára. Niðurstöður rannsóknarinnar leiddi í ljós að þeir unglingar sem 

bjuggu við tengslauppeldi voru ólíklegri til að þróa með sér þunglyndi, kvíða, árásargirni 

og ofvirkni. Hins vegar voru þeir líklegri til að búa við félagslega færni, samskiptahæfni, 

hæfni til aðlögunar og forystu. Þeir voru einnig líklegri til að vera sjálfsöruggir og í betra 

andlegu jafnvægi.  

 

3.5  Nánar um tengslauppeldi og rannsóknir því til stuðnings 
Barbara Nicholson og Lisa Parker eru stofnendur Alþjóðasambands tengslauppeldis (e. 

Attachment parenting International). Báðar eru með bakkalárgráðu í menntunarfræðum (e. 

education); sú fyrrnefnda er einnig með meistaragráðu í menntunarfræði en sú síðarnefnda 

í þroskasálfræði og fjölskylduráðgjöf (e. Human development and family studies). Auk 

móðurhlutverksins hafa þær báðar mikla reynslu af starfi með börnum og foreldrum. Þær 

halda fyrirlestra og námskeið fyrir foreldra og menntafólk og veita foreldrum jafnframt 

ráðgjöf (Nicholson og Parker, 2009). Nýlega gáfu þær út endurbætta útgáfu af bók sinni 

Attached at the heart (2013), en þar greinir frá átta grundvallaratriðum tengslauppeldis að 

þeirra mati. Þar hafa þær með eigin rannsóknum þróað hugsjónir Sears hjónanna af alúð og 

innsæi. Þær segja að von sé til að breyta megi heiminum til hins betra með styrkingu 

fjölskyldubanda. Framkoma við börn eigi að einkennast af samhygð, virðingu og skilningi 

á alhliða þroska barna í uppvexti þeirra. Hér á eftir verður farið yfir grundvallaratriðin átta 

ásamt rannsóknum til að gera því ítarlega skil hvað felst í tengslauppeldi og hver séu hin 

jákvæðu áhrif þess á börnin jafnt sem foreldra þeirra.. 

 

3.5.1 Undirbúningur fyrir meðgöngu, fæðingu og foreldrahlutverkið 
Meðganga gefur verðandi foreldrum tíma til að búa sig undir komu barnsins síns og fyrir 

foreldrahlutverkið. Hún gefur þeim svigrúm til að undirbúa sig líkamlega, andlega og 

tilfinningalega. Verðandi foreldrar standa frammi fyrir margvíslegum ákvörðunum sem 

þarf að ígrunda vel. Ákvarðanir um fæðingu, umönnun nýburans og uppeldisaðferðir hafa 

gríðarleg áhrif á tengslasamband (e. attachment relationship) foreldris og barns til 

frambúðar. Þekking og meðvitund er lykilatriði fyrir foreldra að búa yfir við þessar 

fjölþættu ákvarðanir sem eru síbreytilegt ferli. Hver breyting og þroski hefur í för með sér 

nýjar áskoranir og ánægju (Nicholson og Parker, 2013). Væntanleg koma barns vekur upp 

minningar foreldra frá eigin uppeldi í barnæsku. Mæður velta vöngum yfir áhrifum þess og 

hvað þær vilji taka til fyrirmyndar og hvað þeim þyki miður. Upplifun foreldra og reynsla 

af eigin uppeldi getur haft áhrif á tengslamyndun þeirra við nýburann. Ljóst er að uppeldi 

nýbakaðra foreldra hefur mikil áhrif á þær skoðanir og aðferðir sem þeir tileinka sér í 

foreldrahlutverkinu (Fonagy, Steele and Steele, 1991). 

Nýleg rannsókn í Bandaríkjunum leiddi í ljós að algengara er að mæður fái 

upplýsingar um barnsfæðingar úr sjónvarpsefni heldur en fæðingarfræðslu (Declercq, 

Sakala, Corry, og Applebaum, 2006). Fræðslunámskeið snemma á meðgöngu geta eflt 

verulega jákvæð viðhorf gagnvart barnsfæðingu. Námskeiðin geta gefið væntanlegum 

foreldrum innblástur til að íhuga og skipuleggja yfirvofandi fæðingu og getur slíkt leitt til 

þess að móðir eigi ánægjulegri fæðingarreynslu og að minni líkur verði á notkun 

deyfingarlyfja (Cleeton, 2001; Nicholson og Parker, 2013; Enkin, Keirse, Chalmers, 1992). 

Dr. Deborah Tanzer (1972) birti rannsókn sem sýndi að flestar konur upplifa vissar 

tilfinningar, væntingar, þarfir og ótta á meðgöngu. Viðhorf þeirra kvenna sem fengu 

fræðslu um náttúrulega fæðingu breyttist verulega til hins betra. Munurinn kom einna helst 

í ljós í áliti móðurinnar á sjálfri sér, barni sínu og upplifun hennar á fæðingunni. Almennt 

voru þessar mæður heilbrigðari og hamingjusamari en aðrar mæður. 

Foreldrahlutverkið hefst á því að undirbúa sig fyrir meðgöngu og fæðingu barns. Með 

tímanum er svo ákjósanlegt að læra um þann þroska sem börn ganga í gegnum. Lestur 

bóka um þroska barna gefur foreldrum þekkingu til að koma til móts við þarfir þeirra  á því 

þroskastigi sem þau ganga í gegnum hverju sinni. Foreldrar hafa þá raunsærri væntingar til 

barna sinna og sjálfs sín. Þeir eru betur undir það búnir að takast á við áskoranir sem og 

sigra hvers þroskastigs (Nicholson og Parker, 2013). 

 

3.5.2 Næring með ást og virðingu 

Að næra barn felur í sér mun meira en að sjá því fyrir líkamlegri næringu, það er tjáning 

ástar og kærleika. Með tímanum fara foreldrar frá því að seðja hungur nýburans í það að 

bera fram kvöldmáltíð. Foreldrar geta nýtt þann dýrmæta tíma í að styrkja tengsl sín og 

barna sinna (Nicholson og Parker, 2013). Sýnt hefur verið fram á jákvæð áhrif á þroska 

unglinga að fjölskylda eyði iðulega kvöldmatartíma saman. Þeir unglingar sem við slíkt 

búa eiga í betri samskiptum við foreldra sína, þeim vegnar almennt betur og þeir leiðast 

síður út í áhættuhegðun (Fulkerson, Story, Mellin, Leffert, Neumark-Sztainer og French, 

2006). Barbara Nicholson og Lisa Parker (2013) leggja áherlsu á mikilvægi þess að 

foreldrar haldi áfram að nota máltíðir sem mikilvægan tíma til jákvæðra og ánægjulegara 

samskipta og samveru. 

Ýmsir eiginleikar fylgja þegar mæður gefa börnum sínum brjóst eftir þörfum og 

táknum ungbarnsins. Mjólkurframleiðsla móður verður meiri, nándin og ástkær snerting 

móður styrkir samband móður og barns. Næring og elskuleg atlot eru náttúrulega örvandi 

fyrir ákjósanlegan heilaþroska og vöxt barna. Brjóstagjöf hefur einnig kosti fyrir almenna 

heilsu og velferð mæðra. Eins og fram hefur komið framleiðir líkami móður hormónið 

oxýtósín er hún gefur barni sínu brjóst. Móðurhormónið er talið styrkja tengslamyndun 

móður og barns ásamt því að hafa róandi og sefandi áhrif (Nicholson og Parker, 2013).  

Rannsóknir á oxytósín gefa innsýn í líffræðilegan grundvöll þess að mannveran 

myndar tilfinningatengsl í frumbernsku. Húð við húð snerting innan hálftíma frá fæðingu 

hefur veruleg áhrif á gagnkvæm samskipti móður og barns. Streitumagn (e. stress level) fer 

niður á við og verða sálfræðilegar og hegðunarlegar breytingar á athæfi þeirra. Mæður, 

sem fá barn sitt á bringu sér um leið og það fæðist, eyða meiri tíma með því og hafa það 

lengur á brjósti (Uvnäs-Moberg,1998). Áhrif beinnar snertingar (húð við húð) móður og 

barns og föður og barns styrkir tengsl þeirra og félagslegt samband í uppvexti barnsins 

(Nicholson og Parker, 2013).  

The American Academy of Pediatrics (AAP) (2005), The World Health Organization 

(WHO) (e.d.) og Landlæknisembætti Íslands (e.d.) mæla með brjóstagjöf eingöngu til sex 

mánaða aldurs. Þegar barn er orðið sex mánaða er mælt með brjóstagjöf samhliða 

næringarríkri fæðu eins lengi og móðir og barn óska. AAP samtökin segja engin mörk vera 

á lengd brjóstagjafar. Ekkert bendir til þess að brjóstagjöf fram á þriggja ára aldur eða 

lengur valdi nokkrum þroska- eða sálarskaða. WHO (e.d) bætir við að jafnvel þó að það 

tíðkist ekki almennt í vestrænni menningu sé það eðlilegt víðast hvar í heiminum. 

Brjóstagjöf fram yfir eins árs aldur veitir áfram næringarlegt og tilfinningalegt gildi sem og 

styrkingu á ónæmiskerfinu. 

Lynn A. Rempel (2004) rannsakaði hvaða þættir hafa áhrif á ákvarðanir kvenna sem 

gefa brjóst til langs tíma. Ástæður þess virðast vera að þær aðhyllast náttúrulegar 

uppeldisaðferðir (e. natural mothering). Þær mæður segjast mynda sérstakt samband við 

börn sín við brjóstagjöf og segja marga heilsutengda og tilfinningalega kosti fylgja bæði 

fyrir móður og barn. Helsti ókosturinn við langtíma brjóstagjöf sé hinsvegar neikvæð 

félagsleg viðhorf. Rempel telur í ljósi niðurstaðna sinna að þörf sé á að breyta almennu 

viðmóti samfélagsins og að auka þurfi félagslegan stuðning við mæður með börn á brjósti. 

Fleiri mæður muni þá gefa brjóst til 12 mánaða og lengur og vera upplýstar um kosti 

langtíma brjóstagjafar (Rempel, 2004). 

Í menningunni víðast hvar eru aðferðir og viðhorf við líði sem stuðla að því að 

foreldrar og börn séu í minni tengslum. Foreldrar eru jafnvel hvattir til að gefa börnum 

sínum pela. Allt bendir til þess að með réttri ráðgjöf og góðum stuðning geti nánast allar 

konur gefið börnum sínum brjóst. Þó eru alltaf tilfelli þar sem það er ekki mögulegt af 

heilsufarslegum ástæðum eða vegna persónulegra óska móðurinnar. Attachment parenting 

International hefur brugðist við slíkum tilvikum með leiðbeiningum um hvernig er best að 

gefa pela og styrkja um leið tengslamyndun. Þar er sagt mikilvægt að skapa aðstæður sem 

líkast því þegar mæður gefa brjóst. Það er að gera það að notalegri og ánægjulegri stund í 

ró og næði. Mæður eru hvattar til að hafa börn sín húð við húð við pelagjöf, viðhalda 

augnsambandi og breyta um stellingar eins og ef um brjóstagjöf væri að ræða (Nicholson 

og Parker, 2013). 

 

3.5.3 Næmni 

Grátur barns vekur ein þau áköfustu og tilfinningaríkustu viðbrögð sem móðir finnur fyrir 

líkamlega og andlega. Blóðflæði í brjóst hennar eykst og hún finnur líffræðilega fyrir þörf 

til að taka upp barn sitt og næra það (Nicholson og Parker, 2013; Sears, 2004). Börn fæðast 

með ákveðna eðlisávísun sem ýtir undir tengslamyndun við þann sem annast það. 

Mikilvægasta tjáningartæki barnsins er grátur ásamt þeim táknum og skilaboðum sem það 

gefur frá sér áður en það brestur í grát. Aðrir eiginleikar eru til þess að laða foreldra að sér 

eins og mýkt húðar og kinna, stór og kringlótt augu, sjálfur kroppurinn og hinn einstaki 

ilmur nýburans (Sears,  2004).  

Höfundar Attached at the heart telja þýðingarmesta grundvallaratriðið að bregðast við 

barninu með næmni. Viðbrögð af næmni leggi grundvöllinn að öruggri tengslamyndun og 

styrki þar með hin grundvallaratriðin. Hæfileikinn til að bregðast við af næmni feli í sér að 

setja þarfir barns ofar sínum eigin. Foreldrar þurfi að leggja sig fram við að líta heiminn 

með augum barnsins og þroska samkennd sína (Nicholson og Parker, 2013).  

Rannsóknir hafa leitt í ljós að ungbörn fæðast með vissar væntingar um viðbrögð við 

þörfum sínum. Ungbörn sem fá samkvæma svörun byrja að treysta og mynda samkennd 

með þeim sem annast það (Nicholson og Parker, 2013; Lester, Boukydis, Garcia-Coll, 

Peucker, McGrath, Vohr, og Oh, 1995). Samband barns og foreldris styrkist ekki einungis 

með því að foreldri sinni líkamlegum þörfum þess. Samskipti og tjáning eins og að eiga 

samtöl við barnið, verja með því tíma, leika við það og njóta ánægjulegra stunda á 

náttúrulegan máta mætir tilfinningalegum þörfum barnsins (Nicholson og Parker, 2013). 

Mæður barna sem sýna örugg tengsl eiga það til að veita börnum sínum frekar 

viðurkenningu; þær eru næmar og samkvæmar sjálfum sér. Væntumþykja og jákvæður 

tjáningarmáti foreldra hafa verið tengd við þróun samkenndar og félagsfærni, þá einkum 

hjá eldri börnum (Wolff, og Ijzendoorn, 1997; Zhou, Eisenberg, Losoya, Fabes, Reiser, 

Guthrie, og Shepard, 2002). 

Félagslegar og menningarlegar áskoranir geta mætt foreldrum og haft áhrif á getu 

þeirra til að mynda náið samband (e. responsive relationship) við ungbarn sitt. Foreldrar 

geta trúað goðsögnum í samfélaginu um að hægt sé að ofdekra (e. spoil) barn. Óumbeðnar 

ráðleggingar frá hinum ýmsu álitsgjöfum geta ruglað foreldra í ríminu. Algengt er að 

fjölskylda og vinir vilji leggja sitt af mörkum sem og heilbrigðisstarfsmenn. Áhrif koma 

einnig frá fjölmiðlum og sjálfskipuðum uppeldissérfræðingum hvaðanæva að úr 

umhverfinu. Oftar en ekki eru þessi vel meintu ráð síður en svo í samræmi við þá 

vísindalega vitneskju á þroska barna sem til er í heiminum í dag. Traust foreldra á eigið 

innsæi og tilfinningar getur bælst í kjölfar þessara ráðlegginga, aukið streitu og grafið 

undan sjálfsöryggi þeirra sem uppalenda (Nicholson og Parker, 2013).  

Eins og fram hefur komið eru sögusagnir á sveimi um víða veröld um það að hægt sé 

ofdekra og spilla börnum með of mikilli ást og athygli. Vegna vanþroskaðs taugakerfis er 

ekki hægt að ætlast til þess að ungbörn ráði fram úr vandkvæðum sínum af sjálfsdáðum 

fyrstu vikur ævi sinnar, mánuði og jafnvel ár. Börn þurfa því aðstoð við það að róa sig 

sjálf, sofna og ráða við tilfinningar sínar og þarfir. Foreldrar eru eins konar tilfinningalegur 

stillibúnaður (e. emotional regulator) barnsins á þessum tíma þar til þau hafa nægilegan 

heilaþroska til að ráða fram úr eigin tilfinningum (Nicholson og Parker, 2013; Gerhardt, 

2004; Sæunn Kjartansdóttir, 2009). Foreldrar geta lagt sitt af mörkum til að hjálpa börnum 

að bera kennsl á tilfinningar sínar og öðlast betri tilfinningastjórn. Það geta þeir gert með 

því að bera sjálfir kennsl á tilfinningar barnsins, bregðast við þeim á ljúfan máta og hjálpa 

barninu að koma orðum að  tilfinningum sínum (Gerhardt, 2004).  

 

3.5.4 Máttur líkamlegrar nálægðar 
Fyrir nýbura er snerting (e. touch) þeim jafn mikil lífsnauðsyn og súrefnið sem þeir anda 

að sér. Skynfærin eru fyrsta skilningarvitið sem verður virkt í líkamanum. Snerting er eina 

skilningarvitið sem við getum ekki lifað án (Nicholson og Parker, 20013). Dr. Montagu 

sýndi fram á það á sjötta áratug síðustu aldar að yfirgefin börn undir eins árs aldri sem 

fengu litla sem enga snertingu – þau voru á ýmsum stofnunum í Bandaríkjunum – dóu í 

nærri 100% tilvika (Nicholson og Parker, 2013). Nærandi snerting (e. nurturing touch) 

auðgar vitsmunalegan og líkamlegan þroska strax frá fæðingu. Hún hjálpar til við að 

tempra líkamshita ungbarnsins, hjartslátt þess, svefn- og vökumynstur, þá sérstaklega húð 

við húð snerting. Ungbörn sem fá nærandi snertingu þyngjast hraðar, drekka betur, eru 

rólegri og þau er auðveldara að róa ef þau komast í uppnám (Schanberg og Field, 1987).  

Önnur leið til að veita ungbörnum sem og eldri börnum nærandi snertingu er með 

nuddi. Nudd getur róað barn með kveisu, hjálpað eldra barni að slaka á fyrir svefninn 

ásamt því að vera áægjulegur leiktími fyrir foreldri og barn. Ein rannsókn leiddi í ljós 

þyngdaraukningu og aukinn vitsmunalegan og líkamlegan þroska hjá fyrirburum sem 

fengu þrisvar sinnum korters nudd á dag í tíu daga (Conde-Agudelo, Diaz-Rossello og 

Belizan, 2003).  

Rannsóknarstofnun snertingar (e. The Institute of Touch) í Miami uppgötvaði á tíunda 

áratugnum að ávinningur er fyrir báða aðila við nuddmeðferð. Rannsakendur fengu til sín 

sjálfboðaliða sem komnir voru á eftirlaun til að taka að sér „afa- og ömmuhlutverk“. 

Sjálfboðaliðarnir fengu þjálfun í að nudda fyrirbura, börn sem urðu fyrir áhrifum vímuefna 

í gegnum móður (e. drug exposed), börn sem þrifust illa (e. failiure-to-thrive), 

munaðarleysingja og börn sem höfðu orðið fyrir kynferðislegu ofbeldi. Jákvæð áhrif voru 

sjáanleg eftir mánuð. Ungbörnin voru athugulli, líkamlega og félagslega virkari, sváfu 

betur og auðveldara var að hugga þau. Sjálfboðaliðarnir upplifðu einnig aukna ánægju og 

minni streitu; í rauninni upplifðu þeir meiri ánægju við að veita nudd en að fá nudd 

(Nicholson og Parker, 2013). Snerting virðist hafa afar mikinn lækningamátt. Læknar í 

Bogotá í Kólimbíu þróuðu tækni sem kallast kengúruaðferðin (e. kangaroo mother care). 

Skortur var á hitakössum fyrir fyrirbura svo foreldrar voru notaðir í stað þeirra. Börnum 

sem voru í undirvigt, 2000 grömm eða minna, var komið fyrir á bringu viðkomandi í 

uppréttri stöðu og voru þau þar allan sólarhringinn. Niðurstöðurnar voru þær að foreldrar 

voru í það minnsta jafngóðir og hitakassar. Kengúruaðferðin jók að auki tengslamyndun á 

milli foreldra og barns, tíðni brjóstagjafar og sjálfsöryggi og ánægju foreldra (Ruiz-Peláez, 

Charpak og Cuervo, 2004). 

 Dr. Elizabeth Ainsfield og félagar rannsökuðu hvort náið líkamlegt samband (e. close 

physical contact) ýtti undir tengslamyndun hjá nýburum. Hópur mæðra fékk mjúka 

burðargræju til afnota en mæðurnar í samanburðarhópnum fengu plastsæti til að bera 

ungabörnin í. Við þriggja mánaða aldur barnanna voru viðbrögð og næmi hjá börnum 

þeirra mæðra, sem fengu mjúku burðargræjuna, mun augljósari en hinna. Þegar börnin 

voru þrettán mánaða gerðu rannsakendur tilraun Mary Ainsworth, framandi aðstæður sem 

lýst var hér að ofan. Börnin sem voru borin í burðargræju voru í 83% tilvika með örugg 

tengsl (e. securely attached) en einungis 38% þeirra sem borin voru í plaststólunum. 

Niðurstaða rannsakenda var sú að náið líkamlegt samband ýti undir næm viðbrögð sem 

styrkja tengslamyndun móður og barns (Anisfeld, Casper, Nozyce og Cunningham, 1990).  

Foreldrar um víða veröld fagna og lofa kosti barnaburðar (e. babywearing). Þeir segja 

auðveldara fyrir foreldra að mæta þörfum barna sinna fyrir nærandi snertingu um leið og 

þeir eru á ferðinni og sinna störfum heimilisins. Við það má bæta að barn sem þannig er 

borið um sér heiminn í sömu hæð og foreldrið en getur jafnframt dregið sig í hlé þegar því 

þykir aðstæður orðnar þreytandi. Það að halda á barni á þennan hátt kemur þannig til móts 

við ýmsar þarfir þess og hefur jákvæð áhrif á taugaþroska Líkamleg snerting veitir öryggi, 

hvatningu, hreyfingu og hughreystingu (Nicholson og Parker, 2013). 

 

3.5.5 Öruggur svefn 
Ungbörn hafa þarfir sem nauðsynlegt er að sinna á öllum tímum sólarhringsins. Þau þurfa 

að nærast, fá hlýju og finna fyrir öruggi. Ungbörn geta fundið fyrir ótta, einmanaleika, 

leiða og of miklum kulda eða hita og þurfa því á umhyggju og öryggi foreldra sinna að 

halda (Nicholson og Parker, 2013). Börn sem vakna á nóttunni geta fundið fyrir hræðslu og 

þá sérstaklega ef enginn er nálægur. Þau geta fundið fyrir aðskilnaðarkvíða og 

einmanaleika. Börn sem vakna við hliðina á foreldrum sínum skynja öryggi og traust 

(Sears og Sears, 2001). Í rannsókn Ball, Hooker, Elaine og Kelly (1999) kom í ljós að 

reyndir foreldrar sváfu með barnið uppi í rúmi hjá sér vegna þess að þeim fannst þau vera 

að gera það rétta gagnvart sér og barninu. Verðandi foreldrar voru fyrst um sinn ekki á 

sama máli; þeim fannst ekki öruggt að sofa með barnið í sama rúmi. En eftir fæðinguna 

gátu þau ekki hugsað sér annað en að sofa með barnið í sama rúmi. Ástæðan fyrir 

samsvefni var sú að þau fundu fyrir öryggi, minni truflun á svefni, náðu betri tengslum við 

barnið og fundu fyrir minni aðskilnaðarkvíða hjá barninu. Niðurstöðurnar bendu einnig til 

að ráðgjöf frá spítalanum og heilsugæslunni um að sofa ekki með barnið í sama rúmi hafði 

engin áhrif á foreldrana. Rannsókn sem gerð var á háskólanemum sýndi að þeir nemendur 

sem sváfu í foreldrarúmi sem börn voru kynferðislega sjálfsörugg og áttu við minni 

hegðunarerfiðleika að stríða en hin sem sváfu í eigin rúmi (Stein, Colarusso, McKenna og 

Powers, 2001).  

Margir foreldrar eru hræddir við að sofa með börnin í sama rúmi af ótta við að þau 

detti á gólfið eða þeir velti sér yfir þau. Nýlegar rannsóknir sýna að í þeim tilvikum þar 

sem foreldrar sofa með börnin hjá sér er ungbarnadauði sjaldgæfastur (Nicholson og 

Parker, 2013). Ungbörn eru aðeins með 25% af heila fullorðinna og þurfa því að reiða sig 

algerlega á móður sína fyrstu vikurnar eftir fæðingu. Móðir sér barni sínu fyrir næringu, 

hlýju og ást og alhliða umönnun. Ungbörn gráta og bregðast sjálfkrafa við þegar móðir 

þeirra er ekki í sjónmáli. Það er til marks um stöðug líffræðileg tengsl á milli þeirra. Með 

þetta í huga er einn mikilvægasti þátturinn sem vitað er um að minnki tíðni ungbarnadauða 

samsvefn móður og barns. Samsvefn auðveldar næturgjafir, eykur nánd á milli barns og 

móður, hefur góð áhrif á hjartsláttatíðni og líkamshita ungbarns. Mæður hvílast jafnframt 

betur og ná heildrænni nætursvefn (McKenna og McDade, 2005).  

 

3.5.6 Stefnuföst ást og umönnun 
Foreldrar vilja börnunum sínum það besta líkamlega, tilfinningalega og andlega. Börn 

þurfa á stöðugleika og ást frá sínum nánustu að halda fyrstu árin til að þroskast eðlilega 

(Nicholson og Parker, 2013). Heilinn er búinn sterkum tengingum; reynsla sem ungbörn 

verða fyrir hafa áhrif á að þessar tengingar séu mótaðar og til staðar. Reynslan felur í sér að 

virkja taugafrumur í heilanum til að skynja innri og ytri aðstæður. Tengslavænt samband er 

mikilvægt til að þróa tilfinninga- og félagslegan þroska fyrstu æviárin. Þroski er stöðugt 

ferli sem mótar og þróar tilfinningalegt samband til frambúðar (Siegel, 2001). 

Börn sem verða fyrir misþyrmingu andlega, tilfinningalega eða kynferðislega eiga það 

á hættu að heili þeirra þroskist ekki eðlilega (Belsky og de Haan, 2011). Þegar við finnum 

fyrir ótta eða hræðslu losnar kortisól frá nýrnahettunum. Börn sem eru látin gráta í langan 

tíma án þess að þau séu hugguð verða fyrir losun á kortisól í stórum stíl. Þetta ástand getur 

leitt til þess að tengingar í heilanum skemmist. Mikið magn af kortisól í heila finnst hjá 

fólki sem glímir við þunglyndi og áfallastreituröskun. Börn sem hafa orðið fyrir misnotkun 

og vanrækslu í æsku eru líklegri en önnur börn til að glíma við þunglyndi þegar komið er á 

fullorðinsaldur (Nicholson og Parker, 2013).  

Börn undir eins árs aldri sem eyða meira en þrjátíu tímum á viku í dagvistun geta 

þróað með sér hegðunarvandamál eins og árásargirni þegar þau verða eldri. Strákar virðast 

vera viðkvæmari fyrir lengri dagvistun en stúlkur. Ástæðan fyrir þessu er að ungbörn þróa 

með sér óörugg tengsl gagnvart foreldri sínu ef þau eru of lengi í burtu frá því (Nicholson 

og Parker, 2013). Í rannsókn sem gerð var á börnum, sem eyddu löngum tíma á dag í 

dagvistun, kom í ljós að þau sýndu slæma hegðun. Rannsóknin sýndi að 17% þeirra barna, 

sem eyddu þrjátíu tímum á viku í dagvistun, sýndu árásargirni gagnvart öðrum börnun 

samanborið við 6% sem eyddu minna en tíu tímum á viku í dagvistun (Accociated Press, 

2001). 

Börn eru tilbúin undir aðskilnað á mismunandi aldri, en næmir foreldrar þekkja 

þolmörk barna sinna. Það að vera innsær (e. intuined) í samskiptum við barn sitt styrkir og 

eflir sambandið við það. Innsæir foreldrar vita hvernig þeir geta hlúð að og viðhaldið 

öruggu sambandi sínu við börn sín. Þeir eru færari um að meta og taka tillit til þess hvað 

þeim hentar hverju sinni (Nicholson og Parker, 2013). 

 

3.5.7 Jákvæður agi 
Börn sem komið er fram við af virðingu og fá samviskusamlega leiðsögn munu þróa með 

sér innri aga og samúð með öðrum. Jákvæður agi er rótin að öryggi, trausti og kærleiksríku 

sambandi milli foreldra og barns. En strangur agi veikir þessa tengingu. Fullorðnir hafa 

tilhneigingu til að verja eigin sjónarmið. Þeir sjá gjarnan ástæðu til að réttlæta strangan aga 

með eigin útskýringum á hegðun barns. Þessi viðbrögð fullorðinna lýsa skorti á þekkingu á 

viðeigandi þroska barna; eða eru til marks um endurtekna lærða hegðun frá því í barnæsku. 

Án opinnar meðvitundar fyrir nýjum upplýsingum og vilja til að breyta erum við vís til að 

beita sömu uppeldisaðferðum og beitt var við okkur í barnæsku (Nicholson og Parker, 

2013). 

Jákvæður agi felur í sér að nota forvarnir, leiðbeina barninu frá skaða, sjá heiminn í 

þeirra ljósi og skilja þarfir þeirra. Leysa vandamál þannig að enginn sé skilinn eftir í ósætti. 

Ef foreldrar bregðast við á þann hátt að það skapi spennu, reiði eða særi tilfinningar er 

hægt að bæta það upp með tímanum og tengjast barninu aftur og biðjast fyrirgefningar 

(API, e.d).  

Það kemur að þeim tíma í þroska barns að það byrjar að uppgvöta að heimurinn snúist 

ekki einungis um það. Það þarf að læra að taka tillit til annarra, greina rétt frá röngu, læra 

að bíða og fara eftir reglum. Barn þarf að læra að vera ákveðið og segja skoðanir sínar sem 

og að virða skoðanir annarra. Þegar barn hlýtur skilyrðislausa ást og umönnun frá fæðingu 

geta agi, kröfur og reglur læðst rólega inn í líf þess. Þannig lærir barnið að treysta því að 

þrátt fyrir boð og bönn njóti það ætíð aðdáunar, sanngirni og ástar foreldra sinna. Ef barn 

býr við eftirlátssemi og agaleysi lærir það síður að beita sig sjálfsaga. Skýr skilaboð og 

mörk veita barni öryggi þó það verði óánægt og vonsvikið um stund. Það getur verið sárt 

fyrir barn að gera sér grein fyrir því að foreldrarnir hafi meira um hlutina að segja. Því 

þurfa foreldrar að leggja sig fram við að hjálpa börnum sínum að takast á við og þekkja 

tilfinningar sínar (Sæunn Kjartansdóttir, 2009). 

 

3.5.8 Jafnvægi fjölskyldunnar 
Þegar jafnvægi ríkir í fjölskyldulífinu eru foreldrar frekar tilfinningalega til reiðu og betur 

undir það búnir að sýna börnum sínum og öðrum óspurða athygli. Fjölskyldan verður 

kærleiksríkari; hún nærir og hjálpar og rennir þannig stoðum undir farsælt líf (Nicholson 

og Parker, 2013). 

Gottman og Julia (2007) rannsökuðu nýbakaða foreldra og komust að því að lykilinn 

að góðu jafnvægi í fjölskyldunni væri að næra parasambandið. Mæður eru færari í að 

takast á við móðurhlutverkið ef feðurnir eru virkir þátttakendur í lífi þeirra. Meginreglan er 

sú að gott samband foreldranna stuðlar að tilfinningalegri heilsu og vellíðan barnanna og 

þar með fjölskyldunnar í heild. 

Belsky (1994) og félagar gerðu víðtæka rannsókn á foreldrum frá fæðingu barns til 

þriggja ára aldurs. Niðurstöður rannsóknar sýndu að nýbakaðir foreldrar rifust oftast um 

umönnun barnsins, húsverkin, peninga, vinnuna, eigið samband og félagslífið. 

Langtímarannsókn sýndi að ánægja í hjónabandinu minnkaði um tvo þriðju eftir fæðingu 

barnanna. Ágreiningur og ósætti jókst og dró úr tilfinningalegri nánd á milli hjónanna 

(Gottman Institute e.d). 

Nauðsynlegt er að vinna stöðugt í hjónabandinu og að halda samskiptum opnum og 

heiðarlegum. Fyrstu þrjú árin eftir fæðingu barns geta verið erfið en þarft er að hafa í huga 

að gott samband milli hjóna eða para skilar sér í tilfinningalegri heilsu barnsins. 

Þolinmæði, ríkur skilningur og leit eftir jafnvægi í sambandi og eigin lífi er lykillinn að 

góðu fjölskyldulífi (Nicholson og Parker, 2013). 

 

3.6 Samantekt 
Í lögum kemur fram að veita skal börnum virðingu, taka tillit til skoðana þeirra og koma til 

móts við þau á þeim forsendum sem þau skilja í samræmi við aldur og þroska. Saman bera 

foreldrar ábyrgð á hag og velferð barnsins síns sem á að vera ofar öllu öðru. Ávinningur 

tengslauppeldis í ljósi þess sem hér var sagt er talsverður fyrir börn og einnig foreldra. 

Örugg og náin tengsl leggja grunninn að góðum og traustum samskiptum í lífi 

einstaklingsins. Slík tengsl fela í sér nánd, umönnun, hlýju, ást og virðingu. Þær 

leiðbeiningar, stuðningur, ráð og rannsóknir sem farið hefur verið yfir gefa sterka 

vísbendingu um mikilvægi þess að vera upplýst og meðvitað foreldri. Foreldrar fá aukið 

sjálfstraust í uppeldishlutverkinu með þekkingu á bak við sig og skilning á hátterni barna. 

Þannig gera foreldrar sér betur grein fyrir því að verulega ólíklegt er að hegðun barns sé af 

slæmum ásetningi. Upplýstir foreldrar eiga auðveldara með að takast á við áskoranir og 

vandamál sem upp koma í uppeldinu en einnig að njóta augnabliksins og samvista með 

börnum sínum. Fram hefur komið að ef uppeldisviðhorfum samfélagsins er fylgt ættu flest 

börn að „sleppa“ bærilega, en ávinningurinn af tengslauppeldi er skýr og eftirsóknarverður. 

Nicholson, Parker, Sears hjónin og Dr. Molony trúa því að tengslauppeldi sé leiðin að betri 

og friðsamari heimi.  

Þau fræði, kenningar og rannsóknir sem farið hefur verið yfir hafa sannarlega vakið 

höfunda til umhugsunar. Í ljósi þess sem hér hefur komið fram hefur afar lítið verið fjallað 

um tengslauppeldi á Íslandi. Bandaríkjamenn hafa þónokkuð rannsakað tengslauppeldi og 

ýmislegt tengt því, skrifað greinar og bækur því til rökstuðnings og leiðbeiningar fyrir 

foreldra og fagfólk. Bók Sæunnar Kjartansdóttur er eina íslenska heimildin sem átti 

almennilega erindi í fyrirliggjandi rannsókn. Höfundar vilja með rannsókn sinni gefa 

íslenskum foreldrum og fagfólki innsýn í þessa öflugu uppeldisaðferð og þar með vonandi 

auka umfjöllun um uppeldi á Íslandi almennt. 

Markmið þessarar rannsóknar er að komast að því hvað felst í tengslauppeldi og 

hvernig það virkar. Hverjir eru betur til þess búnir að svara þeim spurningum en foreldrar 

sem hafa tileinkað sér stefnuna og hafa reynsluna af tengslauppeldi í sambandi við eigin 

börn og jafnvel í eigin uppeldi? Rannsakendur tóku viðtöl við fimm mæður til að fræðast 

um upplifun þeirra af tengslauppeldi.  

 

 



	  

27	  

	  

4 Aðferðafræði 

Í þessum hluta rannsóknar verður gerð grein fyrir aðferðafræðinni sem notuð var. Fyrst 

verður greint frá rannsóknaraðferð, þátttakendum og framkvæmd. Skýrt verður frá 

greiningu gagna og í lokin verður umfjöllun um aðferðafræðileg og siðferðileg álitamál.  

 

4.1 Rannsóknaraðferð 
Eigindleg aðferð byggist á því hvernig rannsakandinn upplifir það sem er verið að skoða 

og rannsaka. Aflað var gagna með eigindlegri aðferð (e. qualitative research method) sem 

byggist á fyrirbærafræði. Markmiðið með fyrirbærafræði er að setja sig í spor viðmælenda 

og skilja félagsleg fyrirbæri út frá sjónarhorni þátttakenda (Esterberg, 2002). Litið er á fólk 

og aðstæður í heildrænu samhengi í sínu eðlilega umhverfi og fyrirbærið skoðað í 

margbreytileika sínum (Lincoln og Cuba, 1985).  

Við eigindlega gagnasöfnun fóru rannsakendur oft yfir gögnin, kóðuðu þau og 

þemagreindu. Stuðst var við rýnihópa, viðtöl, þátttökuathuganir og greiningu á 

fyrirliggjandi gögnum (Esterberg, 2002). Viðtölin voru mikilvæg gagnasöfnun í 

rannsóknarferlinu þau fólu í sér að rannsakendur og viðmælandur skiptust á orðum (Helga 

Jónsdóttir og Sigurlína Davíðsdóttir, 2003). Í rannsókninni var notast við fimm hálfstöðluð 

opin einstaklingsviðtöl (e. semistructured interviews). Hálfstöðluð opin viðtöl eru 

algengasta viðtalsformið í eigindlegri rannsókn og er hún viðurkennd aðferð til að afla 

rannsóknagagna. Þessi aðferð er góð til að fá fram viðhorf, skilning og reynslu viðmælenda 

(Esterberg, 2002). 

 

4.2 Þátttakendur 
Þátttakendur í rannsókninni voru fimm talsins og áttu þær allar sameiginlegt að aðhyllast 

tengslauppeldi (e. attachment parenting). Notast var við markvisst úrtak (e. purposive 

strategy) til að velja þátttekendur eftir tilteknum skilyrðum (Esterberg, 2002). 

Rannsakendur notuðu tengslanet og samfélagsmiðla til að komast í samband við 

þátttakendur sem telst eðlilegt þegar um markvisst úrtak er að ræða. Höfundum fannst 

mikilvægt að viðmælendur og börn þeirra væru á mismunandi aldri til þess að fá upplifun, 

reynslu og viðhorf hjá ólíkum fjölskyldum, ásamt því að viðmælendur byggju yfir 

ákveðinni þekkingu á rannsóknarefninu. Til þess að virða trúnað við þátttakendur og 

tryggja að ekki sé hægt að rekja persónuupplýsingar var nöfnum þeirra breytt. Staðlaður 

spurningalisti úr rannsókn Washington og Dunham (2011) var lagður fyrir þátttakendur að 

loknum viðtölum. Þar var spurningalistinn notaður til þess að greina hvort þátttakendur 

stæðust kröfur rannsakenda um tengslauppeldi (e. attachment parenting). Þetta var gert til 

að tryggja að þátttakendur væru jafnir og að niðurstöður rannsóknarinnar yrðu áreiðanlegar 

(Washington og Dunham, (2011). Í þessari rannsókn var spurningalistinn nýttur í 

svipuðum tilgangi en var þó ekki jafn nákvæmur og hjá Washington og Dunham. 

Spurningalistinn var þýddur og lagaður að þessari rannsókn þannig að hann gæti átt við 

mismunandi aldur og fjölda barna. Upplýsingarnar sem fengust úr spurningalistanum voru 

nýttar til að segja ítarlega frá þátttakendum og skýra frá ástæðu þess að þeir væru valdir til 

þátttöku. 

1. Vilborg Ásgeirsdóttir er fjögurra barna móðir, hjúkrunarfræðingur og 

brjóstagjafarráðgjafi. Þar að auki vinnur hún að mastersritgerð sem fjallar um 

næringu barna og brjóstagjöf. Vilborg er einnig sjálfstætt starfandi en hún heldur 

námskeið fyrir foreldra og veitir þeim ráðgjöf varðandi næringu barna. Vilborg er 48 

ára og börn hennar eru 23 ára, 21 árs, 16 ára og sjö ára. Henni þótti hún tilbúin undir 

foreldrahlutverkið og fyrir fæðingar barna sinna og var ánægð með framgang þeirra. 

Vilborg þykir hún hafa verið sérstaklega vel undirbúin og upplýst við komu yngstu 

dóttur sinnar. Segir hún ganga vel að gæta jafnvægis á milli fjölskyldu og vinnu. 

Hún gaf börnum sínum brjóst og var sú yngsta á brjósti til fjögurra ára aldurs en 

hætti þá af sjálfsdáðum. Vilborg nýtti sér burðargræjur en aðallega með yngstu 

dóttur sína. Börnin hennar sváfu í sama rúmi og foreldrarnir eða í rúmi við hliðina á 

hjónarúminu. Þau voru svæfð og þeim sinnt stöðugt. Með síðasttalda atriðinu er átt 

við það að ávallt er brugðist við gráti barns. Börnum er sinnt og þeim veitt sú athygli 

sem þau þurfa um leið og kostur er. Í spurningalistanum eru nokkrar spurningar sem 

vísa til þessa en þá eru andstæðan að hafa beðið örlítið lengur með að svara gráti 

barns síns í hvert sinn sem það grét til að kenna því sjálfstæði – eða að hafa nýtt sér 

einhvers konar svefnþjálfunartækni eða ekki brugðist við þörfum barnsins á 

einhvern máta. Vísa þessar spurningar aðallega til fyrsta ár barns. 

2. Lilja Guðmundsdóttir er heimavinnandi ásamt því að vera að leggja lokahönd á BA-

nám í þroskaþjálfafræði við Háskóla Íslands. Lilja er fædd árið 1987 og á tvö börn, 

þriggja ára stúlku og 16 mánaða dreng. Henni þótti hún undirbúin undir það að 

verða foreldri og undir fæðingar barna sinna. Hún átti börn sín á máta sem hún var 

sátt og ánægð með. Hún gaf dóttur sinni brjóst þar til hún átti von á drengnum en 

hann er enn á brjósti. Lilja kaus að vera heima með son sinn í stað þess að senda 

hann til dagmömmu og er dóttir hennar sjaldan fullan dag á leikskólanum. 

Fjölskyldan hefur deilt rúmi en eldra barnið er nýlega komið í sér rúm upp við 

hjónarúmið sökum plássleysis. Lilja hefur borið börnin sín í burðargræjum frá 

upphafi. Börnin eru svæfð og ávallt hefur verið brugðist við gráti þeirra, þau hugguð 

og þeim sinnt eftir þörfum. 

3. Guðrún Haraldsdóttir er þriggja barna móðir. Dætur hennar eru sex ára, þriggja ára 

og sex mánaða. Guðrún er 34 ára og gift, hún starfar sem dúla (e. doula) sem er 

fæðingarráðgjafi en er einnig lærður grunnskólakennari. Dúla veitir aðstoð og 

ráðgjöf við undirbúning fæðingar og í fæðingu. Guðrún las sér til um uppeldi og 

þroska barna ásamt því að hún sótti námskeið fyrir fæðingar dætra sinna. Guðrún er 

sjálfstætt starfandi og hefur fundið gott jafnvægi á milli fjölskyldu og starfs. Hún 

deilir rúmi með dætrum sínum og hefur ávallt sinnt þeim stöðugt, svæft og huggað. 

Þær hafa allar verið á brjósti og er sú yngsta enn á brjósti. Guðrún hefur borið dætur 

sínar í burðargræjum.  

4. Elísabet Rúnarsdóttir er fjölskylduráðgjafi, með master í fjölskyldumeðferð frá 

Háskóla Íslands. Hún er 32 ára, gift og móðir 15 ára og þriggja ára stúlkna. Hún 

sótti námskeið á meðgöngu eldri dóttur sinnar og las bækur á meðgöngu þeirrar 

yngri. Henni þótti hún undirbúin undir fæðingar dætra sinna og undir það að verða 

foreldri. Elísabetu var mögulegt að eiga dætur sínar á þann máta sem henni þótti 

þægilegt og hún var sátt við. Hún gaf dætrum sínum brjóst og er sú yngri, þriggja 

ára, enn á brjósti. Frá upphafi brást hún við gráti dætra sinna með því að sinna þeim 

bæði á nóttu sem degi. Hún hefur svæft þær og stundað samsvefn. Elísabet hefur 

borið þá yngri í burðargræjum. Henni þykir ganga vel að samræma óskir sínar við 

þarfir barna sinna og fjölskyldu. 

5. Auður Birgisdóttir er gift, 23 ára móðir 22 mánaða drengs. Hún er nemi við Háskóla 

Íslands og hefur lokið tveimur árum í hugbúnaðarverkfræði. Auður heldur úti 

vefdagbók þar sem hún tjáir sig um uppeldishugsjónir sínar. Hún býr að góðri 



	  

30	  

	  

þekkingu um tengslauppeldi og hefur lesið fjöldann allan af bókum um efnið. Eins 

og hinir viðmælendurnir taldi Auður sig hafa verið undirbúna undir það að verða 

foreldri. Hún átti son sinn á máta sem hún var ánægð með og gaf honum brjóst og 

gerir enn. Sonur hennar sefur í sama rúmi og foreldrar sínir eða í barnarúmi upp við 

þeirra rúm. Auður ber son sinn í þar til gerðum burðargræjum og hefur gert frá 

fyrstu dögum hans. Sonur hennar fær stöðuga umönnun og er alltaf brugðist hratt og 

örugglega við gráti hans og þörfum. Auður hefur fundið gott jafnvægi á milli starfs, 

áhugamála og fjölskyldunnar. 

 

4.3 Framkvæmd 
Eftir að þátttakendur höfðu samþykkt að taka þátt í rannsókninni var ákveðinn staður og 

stund fyrir viðtöl. Rannsakendur útbjuggu upplýst samhengi (sjá viðhengi 1) þar sem 

viðmælendum var sagt frá tilgangi rannsóknar og þeim tilkynnt að fyllsta trúnaðar yrði 

gætt. Viðmælendum var gert ljóst að þeir gætu hætt þátttöku hvenær sem er og að 

gögnunum yrði eytt að ritgerðarskrifum loknum. Útbúinn var viðtalsrammi (sjá viðhengi 2) 

og spurningalisti (sjá viðhengi 3) með það að leiðarljósi að svara rannsóknarspurningunni.  

Viðtölin fóru fram á vinnustað viðmælenda og í lesherbergi Háskóla Íslands vikuna 3. 

til 8. mars 2014. Rannsakendur notuðust við opnar spurningar og leyfðu viðmælendum að 

deila reynslu sinni og viðhorfum með eigin orðum. Rannsakendur hlustuðu af athygli og 

reyndu að skapa hlýlegt andrúmsloft og var viðtalsramminn hafður til hliðsjónar ef eitthvað 

vantaði upp á. Hvert viðtal tók um 40 til 70 mínútur og voru þau hljóðrituð. 

Spurningalistinn var lagður fyrir eftir viðtölin þar sem spurt var um aldur, hjúskaparstöðu 

og starf.  

 

4.4 Gagnagreining 
Að viðtölum loknum gáfu höfundar sér tvo til þrjá daga að lesa yfir og afrita hvert viðtal 

orðrétt. Eftir það ferli tók við þemagreinig. Viðtölin voru tekin upp á farsímum og í 

gegnum tölvu rannsakenda.  

Viðtölin voru lesin vel yfir nokkrum sinnum með fræðilega tengingu í huga eins og 

vaninn er í opinni kóðun (e. open coding). Reynt var að fá sem heildrænasta mynd af 

orðum viðmælenda. Notast var við markvissa kóðun (e. focused coding) þar sem 

rannsakendur drógu saman þættina sem tengdust hverju þema (Kvale og Brinkman, 2009).  

Þemun sem fundin voru út eru: Innsæi, öryggi, virðing, þekking og meðvitund, uppeldi 

viðmælenda og síðasta er viðhorf og skiptist það í vinir og vandamenn og heilsugæslan.  

 

4.5 Aðferðafræðileg og siðferðileg álitamál 
Þegar notast er við opin viðtöl þar sem þátttakendur lýsa reynslu sinni og viðhorfum á 

einlægan hátt er mikilvægt að huga vel að siðferðilegum þáttum. Trúnaður er mikilvægur 

og þagmælska rannsakandans. Upplýsingarnar sem viðmælendur gefa frá sér geta reynst 

viðkvæmar fyrir þá sjálfa sem og aðra.  

Í eigindlegum rannsóknaraðferðum verða niðurstöður ævinlega fyrir áhrifum af 

huglægu mati rannsakanda sem og upplifun hans. Þar sem rannsakandi er augliti til auglitis 

við þátttakanda getur það litað svör hans. Þátttakendur eiga það til að gera sér í hugarlund 

hverju rannsakandi vill að þeir svari og svara í samræmi við það. Nóg er að rannsakandi 

setji einungis upp einföld svipbrigði  sem hafa þá áhrif á svör viðmælanda (Esterberg, 

2002). Rannsóknir þurfa þar með að uppfylla ákveðnar kröfur um möguleg siðferðileg 

álitmál sem upp geta komið við gerð þeirra. Rannsakendur þurfa að gera sér grein fyrir 

ábyrgð sinni og koma heiðarlega fram í gegnum allt rannsóknarferlið. Mikilvægt er að 

fræðimenn séu hlutlægir og fordómalausir og mistúlki hvorki né falsi upplýsingar. 

Vísindamenn eiga að lágmarka mannleg mistök og forðast villur og skekkjur í tilraunum, 

einkum í kynningum niðurstaðna (Sigríður Halldórsdóttir og Kristján Kristjánsson, 2003). 

Fjórar höfuðreglur gilda í siðferði rannsókna og þær eru sjálfræðisreglan, 

skaðleysisreglan, velgjörðarreglan og réttlætisreglan. Í sjálfræðisreglunni (e. the principle 

of respect for autonomy) felst rétturinn til þátttöku og rétturinn til að hætta þátttöku. 

Þátttakendur veita upplýst og óþvingað samþykki. Í þessari rannsókn gerðu rannsakendur 

þátttakendum grein fyrir því að þeir tækju þátt sjálfviljugir og að viðtölin yrðu hljóðrituð 

og afrituð í orðum. Þátttakendur voru upplýstir um tilgang rannsóknar og hvernig 

niðurstöður yrðu notaðar. Skaðleysisreglan  (e. the principle of non-maleficence) fjallar um 

það að framkvæmd rannsóknar megi aldrei valda þátttakendum skaða. Til að vernda 

þátttakendur voru þeim gefin dulnefni við greiningu gagna. Viðmælendum var auk þess 

veitt fyllsti trúnaður og loforð um að ekki væri hægt að rekja upplýsingarnar til þeirra. 

Velgjörðarreglan (e. the principle of beneficence) felur í sér ákvæði um að rannsóknir eigi 

ávallt að vera samfélaginu, rannsakendum og þátttakendum til gagns (Sigríður 

Halldórsdóttir og Kristján Kristjánsson, 2003). Rannsóknin hefur að okkar mati augljósa 

skírskotun til uppeldisumræðu samfélagsins. Veitir hún foreldrum og skólafólki innsýn í 

heim tengslauppeldis. Rannsakendum þykir þörf á aukinni þekkingu og umræðu um góða 

og gagnlega uppeldishætti. Réttlætisreglan (e. the principle of justice) gætir þess að allir 

hafi möguleika á að kynna sér niðurstöður rannsókna (Sigríður Halldórsdóttir og Kristján 

Kristjánsson, 2003). 

5 Niðurstöður  

Niðurstöður rannsóknarinnar voru greindar í sjö þemu. Þemun eru virðing, öryggi, innsæi, 

þekking og meðvitund, viðhorf, uppeldi viðmælenda og tengslauppeldi er enginn 

sértrúarsöfnuður. Þemað viðhorf greinist í tvo undirkafla en þeir eru heilsugæslan og vinir 

og vandamenn. 

  

Mynd. Upplifun íslenskra mæðra á tengslauppeldi. 

 

5.1 Virðing 
Viðmælendur voru á sama máli um að virðing gegni veigamiklu hlutverki í uppeldinu. 

Virða eigi skoðanir barna, tilfinningar þeirra og leggja sig fram við að mæta börnum á 

þeim grundvelli sem þau skilja. Börn eru sjálfstæðir einstaklingar og eigi að veita þeim þá 

virðingu, eins og Guðrún orðaði það: 

 

 „ [...] að koma fram við börn eins og þau séu börn en á þeim forsendum að ég 

væri að hafa samskipti við fullorðna manneskju. Með sömu virðingu [...]. “ 

Auður talaði um: 

„að bera virðingu fyrir því að barnið sé mannseskja sem hefur raunverulegar 

tilfinningar og leggja sig fram við að kynnast barninu og læra inn á [...] hvað 

barnið er að reyna að tjá sig.“ 

 

Vilborg sagði að mikilvægt væri að hafa það að leiðarljósi að bera virðingu fyrir barninu 

og líta á það sem einstakling en ekki ómótaða viljalausa manneskju sem hefur engar 

skoðanir eða þarfir. Í rauninni eigi að horfa á barnið í heild með þá hugsun að það sé 

sjálfstæður einstaklingur. Maður sé ekki að móta barnið eftir sínum hentugleikum heldur 

að koma til móts við þarfir þess og að laga sig að hverju þroskaskeiði þess. Leggja sig fram 

við að skilja hvað er að gerast í þroska barnsins hverju sinni og bregðast við í samræmi við 

það. Lilja segir í því samhengi:  

 

„mér finnst það rosalega mikið bara vera að virða börn og mæta þeim á þeim 

grundvelli sem þau hafa forsendur til að skilja.“ 

  

Lilju finnst gott að hugsa hvernig hún myndi vilja að komið væri fram við sig: 

 

„Ekki gleyma að þau séu bara manneskjur. Og ég er rosalega hrifin af því að 

setja bara svona myndir þú láta koma svona fram við þig. Myndi, þú veist, 

einhvernveginn bara að það sé lesið og talað við þau og ekki lesið fyrir þau 

heldur lesið í þau.“ 

 

Lilja segir að það sé mikið talað saman á hennar heimili og það er reynt að komast að því 

af hverju einhverjum líður svona og af hverju gerði ég þetta. Hér fyrir ofan má sjá að Lilja 

talar um að lesa í börnin, nefnir hún dæmi um það hvað hún á við með því: 

 

„Og í rauninni að útskýra fyrir eins og þú veist að þú ert svo þreytt. Þú finnur 

bara, þú veist bara reyna svona að staðsetja. Þú veist þú ert svo þreytt, þú hefur 

ekki orku í að fara út að leika núna eða ég veit þá, ég er búin að lesa hana alveg 

núna að það er bara að nú ætlum við bara að hafa eða lesa bók eða púsla. Þá er 

hún bara já einmitt akkúrat. Já við erum bara soldið svona að reyna vera í þessu 

saman og reyna að skilja hvort annað.“  

 

Lilja og maðurinn hennar líta á fjölskylduna sem lið, þau séu saman í liði og eru jafningjar. 

Allir hafa sama rétt á að hafa skoðanir og óskir. Hún nefnir dæmi því til stuðnings en 

fjölskyldan vinnur saman að matseðli vikunnar og fara mæðgurnar saman í rólegheitum að 

kaupa inn á sunnudögum. Þá er dóttirin spurð hvað hún vilji hafa í matinn á til dæmis 

fimmtudegi. Börnin eru að sama skapi iðulega spurð að því hvað þau vilji gera yfir daginn 

þegar fjölskyldan er í fríi saman eða eftir leikskóla. 

Vilborg heldur námskeið fyrir foreldra sem nefnist Barnið borðar sjálft (e. baby led 

weaning). Samkvæmt henni felst ákveðin virðing í því að leyfa barninu að stjórna því 

hvenær það byrjar að borða, hvað og hversu mikið. Hún segir: 

 

„ [...] að bera virðingu fyrir barninu þegar það fer að borða að vera ekki hérna 

mér finnst eins og í baby led weaning að hérna barnið byrjar að borða sjálft að 

það falli svona vel að þessu þá er barnið sjálft að ráða hvenær það byrjar hvað 

það borðar og hversu mikið og hérna ég kenni á námskeiðum þessa aðferð 

[...]“. 

Auður hefur einnig nýtt sér þá aðferð sem Vilborg talar um og segir frá því í því samhengi 

að hafa trú á getu barna: 

 

„Soldið svona að leyfa honum að sýna mér hvað hann getur gert, við leyfum 

honum að borða sjálfum bara frá, við vorum aldrei að mata hann. Sem mér 

fannst frábært og mjög skemmtilegt, að sjá hvað þau geta gert og bara að hafa 

trú á barninu.“ [...] Já einmitt bara soldið að leyfa honum að gera það sem hann 

getur. Eða bara taka mikið þátt í öllu [...].  

Virðing í ljósi þess að samþykkja börnin fyrir það hver þau eru og að leyfa þeim að móta 

sinn eigin persónuleika er ríkjandi í viðhorfum mæðranna. Guðrún talar um að það að 

samþykkja sé grunnurinn að öllu: 

 

„Ég held að það sé kannski að samþykkja, ég held að það sé bara að samþykkja 

og bara horfa og skoða og halda áfram ég held að það sé bara soldið 

grunnurinn að öllu. Svona já svona ert þú, hvernig getum við bara já unnið með 

það í staðinn fyrir að vera ahh geturu ekki verið meira eins og hún.“ 

 

Hún spyr sig einnig:  

 

„[...] og hérna hvernig byggir maður stelpur upp. Bara með því kannski að 

hlusta á þær, vera með þeim og vera góð fyrirmynd.“ 

 

Elísabet telur að yngri dóttir sín búi að því að hlustað sé á hana og að persónuleiki hennar 

sé virtur: 

 

„sú yngri já uhmm hún er rosalega sjálfstæð og ég held hún búi að því að það 

sé verið að hlusta á hana og það er ekki verið að brjóta hana niður og hennar 

persónuleika fyrir einhverju síðan hefði ég örugglega átt erfitt með hennar 

persónuleika og fundist ég eitthvað aðeins meira þurfa að grípa inní og svona 

að ég held að það sé henni mikið í hag að það sé í allt í lagi ekki það að ég leyfi 

henni að komast upp með allt auðvitað leiðbeini ég henni með það en að vera 

með það að markmiði að brjóta hana ekki niður. [...] mér finnst þetta svoldið 

mikilvægt að leyfa henni bara að vera sá karakter sem hún er og bara hjálpa 

henni að vinna með það.“ 

Auður hefur komið auga á það hversu mikið virðing, viðhorf og framkoma annarra 

samtvinnast í hinu daglega lífi. Hún nefnir dæmi um viðbrögð eins afa barnsins hennar 

þegar barnið er ekki tilbúið að koma til hans: 

 

„hvað má afi ekki halda á þér eða þú veist eitthvað svona. Sem mér finnst vera 

algert rugl. Mér finnst bara að allir eigi að vinna sér inn traust barnsins þó svo 

að það sé afinn eða stóri frændinn eða hvað það er. Ég held að það sé soldið 

merki um að þú veist við hlustum rosalega mikið á það hvað hann segir.“  

 

Hún segir einnig mikilvægt að virða þau mörk sem barnið setur sér. Barnið hefur skoðun á 

því hvort það vilji fara í fang einhvers og ef fjölskyldumeðlimur tekur því illa þá styðjum 

við barnið með því að veita því afsökun, til dæmis að það sé vegna þreytu. 

 

5.2 Öryggi  
Vilborg, Lilja, Guðrún, Elísabet og Auður eru á sama máli um mikilvægi öruggra tengsla 

við börn sín. Þær segja örugg tengsl við foreldra og fjölskyldu skapa grundvöllinn að því 

að börn geti bundist góðum böndum við annað fólk í framtíðinni. Vilborg talar um að 

fyrstu þrír mánuðirnir í lífi barns séu einstaklega viðkvæmir og að börn þurfi þá mikla 

nálægð við foreldra sína. Hún segir að það eigi að koma sérstaklega til móts við líkamlegar 

þarfir barnsins á þessum tíma. Það er að vera mikið í snertingu við barnið, hafa það í 

fanginu og bera það (e. babywearing). Veita því mikla ást og umhyggju, tala við það, sinna 

táknum þess (e. babys cues), knúsa það og kyssa. Vilborg nefnir að alveg frá upphafi eigi 

að bera mikla virðingu fyrir barninu sem einstaklingi. Elísabetu þykir örugg tengsl vera eitt 

það fallegasta sem hún geti veitt börnum sínum:   

 

„(..) þetta er bara með því fallegra sem ég get gefið börnum mínum, því 

öruggari tengsl sem þau fá heima við því öruggari eru tengslin út á við og bara 

í sambandi. Og minni erfiðleikar á svo mörgum sviðum. Við getum ekki verið 

án samskipta og þetta hjálpar þeim með það í framtíðinni.“ 

 



	  

38	  

	  

Samkvæmt viðmælendum er ákveðið öryggi í því að tilheyra. Guðrún talar um höfnun í 

samskiptum og sem uppeldisaðferð en höfnun má segja að sé andstæðan við öryggi. Hún 

segist sjálf vera einstaklega viðkvæm fyrir höfnun og á erfitt  með að skilja hvernig höfnun 

hafi ratað inn í uppeldi. Hún segir börnin sín gera heimskulega hluti sem eru aldurstengdir 

en þau elska hana meira en allt og vilja henni ávallt vel. Höfnun í uppeldi segir hún hafa 

áhrif á okkur sem fullorðnar manneskjur. Henni þyki það að tilheyra og að vera hluti af 

hjörð vera það mikilvægasta í mannlegum samskiptum. Guðrún segir að þetta sé vitað með 

kettlinga, að það hvarfli ekki að nokkrum manni að snerta kettlinga fyrstu vikurnar. Læðan 

geti orðið leiðinleg við kettlingana ef verið er að skoða þá og snerta. Kettirnir fái að vera 

saman þar til þeir eru þriggja mánaða. Elísabet talar einnig um hvernig er komið fram við 

læðu og nýja kettlinga hennar og einnig tík og hvolpa. Hún segir engum detta í hug að taka 

tveggja vikna kettling eða hvolp frá móður sinni til að venja hann á að vera sjálfstæður til 

að geta lifað sómasamlegu lífi. Þeir eigi að fá að vera nálægt móður sinni; það veitir þeim 

öryggi. Í sambandi við örugg tengsl talar Lilja um tengslin á milli systkina en hún segir frá 

því þegar dóttir hennar fékk nýtt rúm sökum plássleysis í hjónarúminu. Rúmið hennar var 

sett upp við hjónarúmið og fannst dótturinni ekkert sjálfsagðara en að litli bróðir hennar 

svæfi með henni í hennar rúmi. Lilja trúir og vonar að þessi mikla samvera veiti þeim 

systkinum sérstök tengsl sem muni vara ævilangt: 

 

„Þannig ég veit ekki hvort þetta efli kannski eitthvað svona systkina styrkleika 

eða eitthvað. Bara út af því að þau eru alltaf saman […].“ 

  

Tengslin við börn sín þykir mæðrunum gefa þeim ákveðið sjálfsöryggi. Þau séu örugg með 

það að þau eigi sér örugga höfn eins og Lilja segir og að þau viti að það sé alltaf tekið á 

móti þeim. Hún segir einnig að hún finni fyrir því að börnin hennar viti hvar þau hafi 

foreldra sína. Lilja nefnir dæmi um það þegar sonur hennar var yngri og þau voru á 

mömmumorgnum. Þar fór hann og skoðaði sig um af öryggi og hún hafði auga með honum 

en hann kom svo alltaf til baka af sjálfsdáðum. Öryggi sjá þær á því að börnin hafi varann 

á í samskiptum við annað fólk. Auður talar ítarlega um það og segir frá því að sonur hennar 

fari í vörn og bakki þegar hann hittir nýtt fólk. Einnig þegar komið er of hranalega að 

honum og þar sem hann er ekki undirbúinn. Auði þykir öryggi hjá barninu felast í því að 

það geti treyst því að skoðanir þess séu virtar í aðstæðum sem þessum. Það þyki ekki 

sjálfsagt að barnið vilji ganga á milli fólks heldur þurfi það að vinna inn traust barnsins: 

 

„Þú veist hann fer alveg bara í vörn, hann alveg bara þú veist nei bakkar. Sem 

að ég held sem að mér finnst vera mjög gott að hann geri það. Í staðinn fyrir 

börn sem [...] byrjar snemma að [...] geta verið hjá ömmu sinni og afa eða 

þetta. Að börnin séu alin upp í því að hver sem er eigi að geta haldið á þeim og 

hver sem er eða að þau eigi ekki að hafa skoðun á því hjá hverjum þau eiga að 

vera.“ 

 

Viðmælendur eru sammála um að þekking veiti þeim sjálfsöryggi í foreldrahlutverkinu. 

Þær segja þekkingu einnig gera þeim uppeldishlutverkið auðveldara. Þannig að þær viti 

hvernig sé ákjósanlegt að bregðast við í hinum ýmsu aðstæðum. Fleiri en ein nefna til að 

mynda viðbrögð við skapofsaköstum sem að oft séu misskilin sem frekja en sé í raun 

vegna þess að barnið hefur ekki öðlast stjórn á tilfinningum sínum. Það þurfi því frekar 

aðstoð við að róa sig niður, knús og tillitssemi heldur en skammir. Öryggi í því að þær séu 

að gera vel þykir þeim einnig koma frá því að þær leggi sig fram við að kynnast barni sínu, 

en einnig felst öryggi í því að hafa samskipti við aðra foreldra sem aðhyllast sömu eða 

svipaða uppeldishugsjón. Auður segir um undanfarandi: 

  

„finna öryggið í því að ég hugsa um barnið mitt vel. Sem í rauninni eða ég held 

að það komi frá því að ég eða hver sem er í rauninni leggur sig fram við að 

kynnast [...] barninu en líka bara svona lesa sér til um hvað er í vændum og að 

vita hvað er í gangi og hvernig sé hægt að bregðast við því ég held að engin 

sem eignast börn viti bara nákvæmlega hvað þau eigi að gera í öllum 

aðstæðum. [...] hérna já maður þarf bara að vera soldið öruggur með sína leið 

sjálfur. En þá skiptir líka máli að vera í tengslaforeldra hópnum, að vita að 

maður sé ekki einn í heiminum.“ 

5.3 Þekking og meðvitund 
Mæðurnar ræða allar um hvað þeim þykir það skipta máli að hafa þekkingu á bak við sig í 

uppeldinu. Þekkingu um alhliða þroska barna, þ.e. líkamlegan þroska, heilaþroska, 

félagsþroska og tilfinningaþroska. Þá geti þær brugðist við og komið fram við börnin á 

þeim forsendum sem þau skilja. Lilja segist til dæmis hafa lesið um það að börn hafi ekki 

þroska til þess að sitja kyrr eða leika sér saman fyrr en um þriggja ára aldur. Í kjölfarið 

hætti hún að gera þær kröfur til dóttur sinnar. Að vera meðvitaður um hvað sé raunhæft 

miðað við aldur þykir henni auðvelda henni uppeldishlutverkið mjög mikið. Vilborg talar 

um að með því að afla sér þekkingar viti hún betur hvernig sé gott að bregðast við 

óæskilegri hegðun eða óviðeigandi málfari. Með þekkingu og meðvitund komi einnig sú 

hugsun sem Vilborg lýsir hér: 

 

„Afhverju er barnið að sýna þessa hegðun það er ekki að sýna þessa hegðun til 

að hérna að pirra mig sem foreldri eða gera allt vitlaust kringum sig heldur er 

það útaf einhverju þörf fyrir að tjá sig og það ræður ekki við tilfinningarnar og 

hvernig bregst ég við því ég myndi ekki og hef aldrei gert það að setja þau 

einveru [...].“ 

 

Þær geti þannig stillt sig inn á og búið sig undir ákveðin þroskastig. Ásamt því að tileinka 

sér þann hugsunarhátt að barnið sé að ganga í gegnum ákveðið þroskastökk en ekki að það 

sé eitthvert viðvarandi vandmál sem þarf að taka á. Sá hugsunarháttur að það þurfi að 

kenna börnum allt dvínar með aukinni þekkingu eins og Auður segir: 

 

„En ég er búin að liggja yfir bókum og bara allavega mín skoðun núna er bara 

sú að börn þroskast. Og það þurfi ekkert sérstaklega eitthvað að kenna þeim 

hluti sem að þau fá fyrirmyndir [...] í umhverfinu.“ 

 

Eftir að hafa lesið sér til er Auður afslappaðari gagnvart ýmsu sem hún kallar óþarfa aga. 

Að ætlast til þess að ung börn hagi sér á ákveðinn máta. Henni þyki ónauðsynlegt að segja 

nei í tíma og ótíma. Ekki nema það sé eitthvað hættulegt. Hún er viss um að sonur sinn 

muni læra að haga sér vel því að hann umgengst siðmenntað fólk. Hann skorti ekki góðar 

fyrirmyndir í kringum sig. Auði þykir að sama skapi gott að hugsa með sér hvað er það 

versta sem getur gerst: 

 

„Ég held að það auðveldi mjög mikið þú veist að hugsa hvað er það versta sem 

getur gerst, það fara hrísgrjón út um allt gólf, okei, við eigum ryksugu eða þú 

veist að vera ekki að stressa sig of mikið á svona hlutum.“ 

 

Elísabetu finnst mjög mikilvægt að vera til staðar, sýna samkennd og geta leiðbeint án þess 

að nota vald og stjórnun. En hún segir það mjög fína línu á milli stjórnunar og valds og 

ofbeldis. Það sé þó áskorun að viðhalda þeim ramma og aga sem við á með leiðbeiningu án 

stjórnunar og valds og krefst það þekkingar. Elísabet talar um taugalíffræði og heilaþroska. 

Hún segir að með því að kynna sér hana geti maður betur vitað hvað er að gerast í 

heilanum á börnum. Hvenær getum við gert kröfur og hvenær ekki? Hvað er eðlilegt hjá 

líkamanum? Við erum nú einu sinni bara spendýr. Elísabet talar um að taugalíffræðin sýni 

okkur svo margt; heilinn sé alltaf að endurtengja sig. Það gerist mest fyrsta og annað árið 

og svo á unglingsárunum. Við höfum því tækifæri til að hafa áhrif á það hvernig tengingar 

endurnýjast á þessum tímum. Tengslin hafi þar mikið að segja en þau hafa mikil áhrif á 

hormónaflæðið. Elísabet segir að ef við eigum í nánum tengslum séum við fljótari að jafna 

okkur á sjúkdómum og slysum. Einnig segir hún að ef eitthvað skaði tengslin í barnæsku 

fylgi það fólki alla ævi. 

Í kaflanum um öryggi kemur fram að mæðurnar séu sammála um að þekking veiti 

þeim sjálfsöryggi í uppeldishlutverkinu. Vilborg talar um sjálfsöryggi í tengslum við 

brjóstagjöf. Hún segir brjóstagjöf ganga betur hjá konum sem að eru öruggar með það sem 

þær eru að gera. Þær konur hafi þá aflað sér upplýsinga um brjóstagjöf; þær hafi leitað eftir 

stuðningi og fengið hann. Mæðurnar segja þekkingu einnig veita þeim staðfestingu á því að 

það sem að þær séu að gera sé gott. Þeim finnst þær vera örlítið upp á móti samfélaginu og 

þess vegna þykir þeim gott að vita af hverju þær geri það sem þær eru að gera. Guðrún 

segir frá því þegar hún hóf að lesa sér til um náttúrulegt uppeldi: 

„Og það var svo dásamlegt að lesa þessa bók og mér fannst eins og það hafi 

einhver komið og komist inn í hausinn á mér og orðað allt það sem ég var að 

pæla. Og það er kannski soldið bara grunnurinn svo fór ég bara að lesa áfram 

og þá bara hafa áhuga [...] og svo fór maður að gera sér grein fyrir því að 

maður var að rekast pínu á veggi. Maður er að riðla einhverju kerfi. Maður er 

óstýrlátur maður er uppreisnarseggur sem að hérna vaggar bátnum. Það var líka 

það sem ég vildi vita afhverju ég vildi gera það sem ég var að gera.“ 

 

Viðmælendur vildu óska þess að foreldrar og skólafólk þekkti betur til tengslavænna 

uppeldisaðferða. Vilborg segir það ekki vera meðfætt að vita hvað maður eigi að gera. 

Auður vildi óska þess að foreldrar gerðu sér betur grein fyrir því að það væri eitthvað sem 

hægt væri að læra og væri  jafnvel betra. Elísabet vill sjá meiri handleiðslu hjá starfsfólki 

sem vinnur með börnum. Hún telur að með því að starfsfólk á leikskólum, kennarar og svo 

framvegis áttuðu sig betur á mikilvægi öruggra tengsla enda gætu þau komið í veg fyrir 

ýmsar raskanir: 

 

„Ég vil sjá kennara og starfsfólk fá meiri handleiðslu. Í mínu námi er gert ráð 

fyrir því að ég sé í handleiðslu hvernig ég get tæklað hlutina á annan hátt og ég 

vil sjá þau fá þessa handleiðslu fólk í meðferð er á viðkvæmum stað börn eru 

alltaf á viðkvæmum stað ef við gætum lagt soldið púður í þetta þá að þau fá 

þessi tengsl og upplifi sig örugg þá held ég að við sleppum við svo margt 

seinna meir þá getum við sparað okkur svo mikla vinnu bara í samskiptum og 

minna um allskonar raskanir. Í dag er rosalega mikið af röskunum 

kvíðaröskunum og ADHD og allskonar.“ 

 

5.4 Viðhorf 
Viðhorf og gagnrýni úr umhverfinu virðist fylgja foreldrahlutverkinu. Allir hafa sitt til 

málanna að leggja þegar kemur að uppeldi barna. Fjölskyldan og vinir eru áköf í að miðla 

reynslu sinni og þekkingu. Rannsóknin leiddi í ljós að viðhorf og gagnrýni komu iðulega 

úr tveimur áttum það er frá heilsugæslunni og vinum og vandamönnum. 

5.4.1 Heilsugæslan: 
Áhugavert og óvænt var að sjá að viðhorf mæðranna til heilsugæslunnar kom mjög skýrt í 

ljós. Þær voru sammála um að heilsugæslan gegni mikilvægu hlutverki fyrir foreldra en 

þeim þótti ráðleggingar oft á tíðum óraunhæfar og setja mikið álag á foreldra. Vilborg vann 

í heilsugæslunni um tíma og fann strax að þær ráðleggingar sem hún átti að gefa foreldrum 

voru algerlega andstæðar hennar eigin skoðunum. Hún talar um að hún hafi átt að 

ráðleggja foreldrum að láta börn gráta sig í svefn í ákveðið margar mínútur, fara svo inn til 

þeirra og aftur út samkvæmt aðferð sem kallast á ensku cry it out. Vilborg prófaði 

aðferðina á stráknum sínum og þótti það hræðileg upplifun fyrir þau bæði og ákvað í 

kjölfarið að hún gæti aldrei ráðlagt foreldrum þessa aðferð. Elísabet minnist þess einnig að 

lögð hafi verið áhersla á að hún ætti að stjórna svefni yngri dótturinnar. Hún ætti að gráta 

upp í rúmi og að heilbrigðisstarfsmaðurinn hafi sagt að móðurinni liði yfirleitt verr yfir því 

en barninu. Elísabet segir að það sé gert ráð fyrir því að barnið hafi ekki tilfinningar og 

geðheilsu. Mæðurnar segja allar sömu sögu um áherslu á svefnaga. Það sé frá fyrstu 

skoðunum í ungbarnaeftirlitinu verið að spyrja foreldra hvort börnin séu farin að sofna 

sjálf. Hvort þau sofi alla nóttina og í sínu rúmi. Vilborgu þykir vanhugsað að ætlast til þess 

að börn sofi í eigin rúmi frá unga aldri: 

  

„Mér finnst þessi nálgun hjá heilbrigðiskerfinu að banna foreldrum að sofa 

með barnið uppí hjá sér alröng. Því að það er sýnt fram á það að um 70% 

foreldra sofa með barnið hluta af nætur með barnið uppí hjá sér. Þá finnst mér 

það miklu eðlilegra að gera það þannig að kenna fólki kannski að gera það á 

öruggan hátt heldur en að banna það. Og í raun og veru í öllum þessum 

uppeldismálum, þá þýðir ekkert boð og bönn það þýðir ekkert að segja fólki 

hvernig það á að haga lífinu.“ 

  

Lilju þykir þörf á öðrum viðmiðum en þeim sem heilsugæslan boðar. Sumt sé gott eins og 

bókin Draumalandið sem mælt er með í sambandi við svefn. Það vanti þó að veita nánari 

upplýsingar um það hvers hægt sé að ætlast til af börnum. Henni þykir of mikið álag vera 

sett á foreldra ungra barna um að gera öðruvísi en þeir kannski gera. Elísabet er á svipaðri 

línu: 

 

„að leyfa foreldrum soldið að finna hvað hentar þeim og ég held ekkert 

sérstaklega fyrir mig en fyrir mjög marga þá hafa hjúkrunarfræðingar mikil 

áhrif en ég hef alveg logið svakalega í ungbarnaskoðunum bara og hvað er hún 

að drekka oft uhh fimm sinnum en hún er að drekka 15 sinnum á sólarhring.“ 

 

Allar segjast þær hafa logið í ungbarnaskoðun á heilsugæslunni eða undirbúið sig andlega 

undir það að þurfa að svara fyrir afhverju þær velji að fara þær leiðir sem þær fara. Auður 

minnist þess þegar hún fór með son sinn í 18 mánaða skoðun en þá var hún búin að búa sig 

undir mótlæti. Hjúkrunarfræðingurinn spyr hvort strákurinn sé farinn að sofna sjálfur. 

Auður segir nei og okkur þykir það ekki vera vandamál og spyr svo af hverju. Þá fær hún 

þau svör að það sé góður agi og að þau hefðu átt að vera byrjuð á því miklu fyrr. Vilborg 

og Elísabet tengja aðferðirnar sem heilsugæslan boðar við atferlismótun úr sálfræðinni. 

Þær segja atferlismótun geta verið góða upp að vissu marki en hún eigi sér ekki stað í 

uppeldi almennt. Slíkar strangar aðferðir geri það að verkum að þarfir og tilfinningar 

barnsins fari þá oft forgörðum. Eins og Elísabet nefnir og kemur fram í tilvitnunni hér að 

ofan að hjúkrunarfræðingar hafi talsverð áhrif á foreldra. Skoðun Auðar í þeim efnum 

kemur skýrt fram hér: 

 

„[…] mér finnst þetta mjög leiðinlegt að heilsugæslan og 

hjúkrunarfræðingarnir séu með svona áróður. Af því að það eru ekkert allir að 

lesa bækur um þetta og að mynda sér sterkar skoðanir og ákveða bara fast hvað 

þeir ætla að gera.“ 

 

5.4.2 Vinir og vandamenn: 

Mæðurnar töldu stuðning frá vinum og vandamönnum kærkominn, að hafa einhvern til að 

tala við um uppeldið. Afskiptasemin má þó ekki vera of mikil og þótti þeim vinir og 

vandamenn ekki endilega gera sér grein fyrir því hversu viðkvæmir nýbakaðir foreldrar 

geti verið. Lilja tekur sem dæmi:  

„Mér finnst bara að fólk megi fá að ráða þessu soldið meira sjálft og hérna en 

svo erum við líka alltaf svo ógeðslega fljót að dæma. Það einkennir þú veist  

mömmur, sérstaklega. Bara ertu að gera svona, ertu að gera svona, eins og það 

sé allt svo eins og allir séu að reyna að gera eitthvað vont. Ég held að allir séu 

að reyna að gera sitt besta. Sama hvaða stefnu þeir aðhyllast sko eða aðhyllast 

ekki“ 

 

Auður hefur fengið gagnrýni á að barnið sofi uppí hjá þeim og þau venji hann ekki á að 

sofa í sínu rúmi. Henni finnst mikilvægt að barnið þroski með sér öryggi og hæfni til þess 

að sofa sjálf og sofna sjálf. Hún telur marga á sínum aldri hafa þetta viðhorf að venja 

barnið á að sofa í sínu rúmi. Lilja hefur ekki trú á því að láta börn eiga sig þegar þau eru að 

gráta. Hún hefur fengið þá gagnrýni að hún geti alveg lagt barnið frá sér, það grætur hvort 

sem er. Hún segir:  

 

„[...] tilfinning var þannig að það hlaut að vera betra að gráta í fanginu á 

mömmu og pabba heldur en að gráta ein til dæmis [...]. Já þú veist fólk 

ráðleggur allskonar, bæði úrelt ráð og þú veist, ég held það sé alveg fínt að fara 

eftir ráðleggingum annarra ef þú trúir því sjálf en ég held rosalega oft að fólk 

sé að gera eitthvað út af því að einhver annar sagði að það virkaði fyrir sig og 

svo er kannski manneskjan sjálf bara að brotna.“ 

 

Auður telur stuðning frá vinum og vandamönnun skipta miklu máli; að hafa einhverja 

foreldra til að spjalla við. Hún segist hafa fengið alls kyns ráðleggingar sem hún passaði 

sig að hlusta ekki á og hélt áfram að trúa því að hún væri að gera rétt. Hún segir:  

 

„Og allir segja alltaf við okkur já þið þú veist þið gerið hann svo háðan ykkur. 

Þú veist bara eins og þetta sé eitthvað vandamál sem við þurfum bara að tækla, 

með því að skilja hann bara eftir.“ 

Elísabet talar um hina heilögu móður sem reiðist aldrei barninu sínu, bregst aldrei og er 

alltaf til staðar. Hún segir að það sé erfitt að vera alltaf nálæg, vera heima með börnin og 

hafa þau endalaust á brjósti. Það hafa ekki allir tækifæri til þess og hún skilur vel að fólki 

finnist óþæginlegt að heyra gagnrýni og segja að þau séu að gera eitthvað rangt. Hún telur 

að allir séu að reyna að gera sitt besta við uppeldi barna sinna. Vilborg heldur að fólk geri 

sér oft ekki grein fyrir því hvað það er að segja við viðkvæma foreldra og þá sérstaklega 

með fyrsta barn og fólk þurfi að passa sig að segja ekki hvað sem er. Guðrún segist hafa 

fengið gagnrýni þá sérstaklega því hún kýs að fara út fyrir normið. Hún telur þessa 

gagnrýni eða eins og hún vill kalla það forvitnar spurningar spretta upp af fáfræði. Hún 

segir hér: 

 

„En að ætla barni sem að getur grátið og drukkið og er með einhver svona 

ósjálfráð  viðbrögð. Að ætla því samsæriskenningar. Mér finnst það bara bilun. 

Held að það hafi verið kveikjan að því að einhver sagði við mig já „láttu hana 

ekki spila svona með þig“. Elstu dóttur mína, og ég hélt á sko sex vikna gömlu 

barni og bara láttu hana ekki spila svona með þig.“ 

 

5.5 Innsæi og eigin tilfinningar 
Innsæi og eigin tilfinningar má segja að hafi verið rauður þráður í gegnum viðtölin. 

Viðmælendur töluðu allar um mikilvægi þess að fylgja hjarta sínu í uppeldi barna sinna og 

að treysta á sjálfar sig. Vilborg talaði um að það væri mikilvægt að fylgja hjartanu og gera 

það sem manni finnst vera rétt gagnvart barninu. Hún talar um að vera ekkert endilega að 

hlusta alltaf á það sem aðrir segja að maður eigi að gera. Hún segir að það þurfti fjögur 

börn til að vera látin í friði: þegar hún gekk með fjórða barnið voru allir búnir að gefast 

upp. Hún lýsir því sem miklu frelsi. Guðrún leggur mikið upp úr samveru, samstöðu og 

samvinnu í uppeldinu og telur að allar mæður vilji börnunum sínum það besta og reyni að 

fylgja tilfinningum sínum í uppeldinu. Auði fannst mikilvægara að hlusta á tilfinningar 

sínar heldur en að fara eftir einhverjum bókum og reglum. Hún segir: 

 

„Þegar barnið grætur þá finnurðu bara að þú vilt taka barnið upp og þér finnst 

óþæginlegt að einhver annar tekur barnið þitt sem er vikugamalt. Að hugsa 

ekki bara þú veist hvaða stress er þetta í mér [...] þetta er alvöru ekki 

tilfinningar heldur líffræðilegt.“ 

 

Auður talar um að maður þurfi að lesa í tilfinningar barna sinna. Sjá hvenær þau eru þreytt, 

svöng og vilja leika sér. Meðan þau eru ennþá börn þarf að finna þetta hjá þeim og læra að 

lesa í þau. Vilborg og Elísabet tala um mikilvægi þess að vera með börnin nálægt sér og 

bera þau í burðarpokum. Börnin finna fyrir öryggi og eru í góðum tengslum við foreldrana. 

Vilborg telur gott að vera ekki að hlusta á aðra sem segja að maður sé að gera barninu illt 

með því að bera þau. Hún segir að foreldrar þurfi bara að komast yfir það og trúa því að 

þau séu að gera rétt. Vilborg lýsir þessu hér:  

 

„Þegar maður var yngri fékk ég comment á það að maður væri að venja þau á 

að vera alltaf borin og vera alltaf með þau þá geta þau aldrei verið sjálfstæð. 

Maður var svona já kannski en samt einhvern veginn hélt maður áfram og vissi 

að maður var að gera réttu hlutina. Og svo las maður sig til um þetta að þau 

verða sjálfstæðari eintaklingar og þau verða öruggari ef maður sinnir þeirra 

þörfum mikið þegar þau eru lítil.“ 

 

Vilborg er hlynnt því að leyfa börnum að sofna á brjósti þegar þau eru lítil en vera ekki að 

hlusta á að það sé rangt og að þá læri þau aldrei að sofna sjálf. Leyfa barninu að sofa uppí 

hjá foreldrum sínum ef börnin vilja það og allir eru ánægðir. Hún segir:  

 

„Maður er að hlusta á mörk barnsins, maður er að sinna því og maður er ekki 

að hlusta á hvað aðrir eru að segja. Ekki gefa því að drekka og ekki gera svona 

heldur hlustarðu á hvað þér finnst sjálfri og sinnir þörfum barnsins. Það sýnir 

sig náttúrulega að því oftar sem barnið er á brjósti því meira er því sinnt þegar 

þau eru pínkulítil fyrsta mánuðinn því meiri líkur er að við verðum með þau á 

brjósti áfram og að hún kemur til með að ganga. Þetta er ekki samt svona 

einfalt en það er ýmislegt sem getur komið uppá sem hefur áhrif.“ 

Í frásögn Auðar kemur fram hversu verðmætt henni þykir að bera virðingu fyrir 

tilfinningum sínum. Hún segir þetta þó ekki einungis tilfinningar heldur næmi (e. sensing)  

sem er eitthvað sem maður finnur í líkamanum. Hann sé að segja þér hvað þú eigir að gera, 

henni þykir þetta mjög ótrúlegt og segir að fjallað sé um þetta í bókunum Why love matters 

og Our babys ourselves. Þetta hafi í rauninni með það að gera hvað mannveran er mikið 

dýr. Hún segir að við eigum að treysta á okkur sjálf og láta ekki utanaðkomandi reglur 

stýra okkur: 

 

„[...] þú veist bara treysta á það að við sjálf séum ágætlega fullkomin, sem 

lífverur þá í rauninni. Sem er þá eitthvað sem að ef maður myndi fara að lesa 

sér til um hérna myndi staðfesta. Það að hvernig manni líður sem móður [...].“ 

 

Vilborg segir frá viðbrögðum sínum þegar börnin hennar sýna neikvæða hegðun. Vilborg 

hækkar ekki róminn eða beitir engri hörku, hún reynir frekar að skýra út fyrir barninu, 

óháð því á hvaða aldurstigi þau eru. Hún reynir að leysa málin með barninu á annan á hátt 

og reynir að skilja þau. Vilborg vill frekar umbuna fyrir góða hegðun en hunsar það aldrei; 

henni hefur aldrei fundist það góður hlutur. Hún leyfir barninu að jafna sig og reynir að 

vera alltaf tilbúin með knús. Þannig fylgir hún hjarta sínu og sýnir um leið barninu 

virðingu. Guðrún trúir einnig á það að hlusta á sjálfa sig í uppeldinu og segir það draga allt 

það besta fram í henni. Hún leggi sig fram um það að vera betri manneskja til að geta verið 

dætrum sínum góð fyrirmynd. 

 

5.6 Uppeldi viðmælanda 
Flestar af mæðrunum fengu mjög tengslavænt uppeldi en það var líka margt við þeirra 

uppeldi sem þær kjósa ekki að nota við uppeldið á sínum börnum. Þær finna margar fyrir 

því að gera stundum eins og foreldrar sínir gerðu. Lilja segir hér:  

 

„En það hjálpar líka kannski að ég var líka alin upp af foreldrum sem að 

hugsuðu svona. Það var hérna, maður speglar sig kannski alltaf bara soldið 

einhvernveginn í foreldrum sínum. En það var rosalega mikil áhersla á samveru 

og við gerum það alveg ennþá.“ 

 

Guðrún segir:  

 

„Þegar ég lít til baka og skoða hvernig er ég alin upp. Þá er ég alin upp á mjög 

tengslavænan hátt.“  

 

Elísabet talar um að hún finni foreldra sína fara í gegnum sig og það er margt við hennar 

uppeldi sem henni finnst sterkt og gott og passar vel við það sem hún er að gera. Hún talar 

um að stundum þurfi hún að rétta sig af frá gömlum kynslóðum sem er ekkert alvarlegt 

heldur passar bara ekki fyrir hana. Vilborg og Auður eru á öðru máli. Vilborg segist hafa 

alist upp við gömul gildi. Það var ekki mikið verið að hrósa og það átti helst ekkert að vera 

monta sig, þá yrði maður alveg óþolandi. Þær ala börnin sín eftir sínu höfði og hlusta þá á 

sjálfar sig hvað þeim finnst rétt og best fyrir börnin sín. Vilborg lýsir þessu hér:   

 

„Þegar maður gerði eitthvað rangt þá var mjög harkaleg viðurlögn eins og að 

skamma mann illa og kannski já ekki markvisst einvera en maður var látinn 

fara og hugsa sinn gang inní herbergi kannski viss tegund af einveru. Svo hlutir 

sem að mér leið mjög illa með þegar ég var krakki, að vera niðurlægð mér 

fannst það hrikalegt og manni líður illa með það sem krakka. Mér hugnaðist að 

gera það aldrei við mín börn en stundum er það þannig að maður lærir af því 

sem illa er gert en ekki það að hún hafi alið mig illa upp og sé vond mamma, 

hún vissi bara ekki betur.“ 

 

Auður lýsir þessu svona: 

 

„[...] ég er allavega ekki bara í því að hlusta á mömmu og hvað hún gerði og 

margt sem ég gagnrýni í hennar aðferðum. Þó ég sé ekki að segja það beint við 

hana en það er margt sem að ég heyri hvernig hún talar um, hvernig þetta var 

og eitthvað svona sem að ég set spurningarmerki við. Jú það getur vel verið 

eitthvað sem að kannski sem ég veit ekki af sem að hefur haft áhrif á mitt 

uppeldi en það er allavega ekki meðvitað þá.“ 

 

Lilja talar um að það hafi verið mikil áhersla á samveru í þeirra uppeldi: 

 

„Og foreldrar mínir lögðu rosalega mikið upp úr því að við gerðum eitthvað 

saman í fríum. Og ég er elst [...] ég held að ég hafi þú veist bara lært það að við 

erum öll saman einhvernveginn í þessu. Og það gerðist aldrei neitt nema allir 

voru saman og náttúrulega líka bara við öll svo nálægt í aldri. Mamma mín var 

heimavinnandi í 10 ár. Það hjálpar, ég held að við búum systkinin að því mjög 

lengi.“ 

 

5.7 Tengslaforeldrar eru enginn sértrúarsöfnuður 
Viðmælendum þótti mikilvægt að það kæmi fram að þeir foreldrar sem aðhyllast 

tengslauppeldi væru enginn sértrúarsöfnuður. Margir foreldrar væru í raun tengslaforeldrar 

án þess að vita af því og að í rauninni þurfi ekki að uppfylla ákveðin skilyrði til að geta 

kallað sig tengslaforeldri. Mikilvægast væri að vera meðvitaður um að fylgja eigin hjarta 

og sannfæringu ásamt því að vera opin fyrir nýrri þekkingu. Guðrún orðaði þetta svona: 

 

„já hérna eitt maður hefur það stundum á tilfinningunni að hérna að 

tengslaforeldrar sem er bara heiti á einni uppeldisaðferð. Eða eitthvað sem 

maður aðhyllist. Sem er í rauninni bara nafn yfir það sem maður gerir en ekki 

öfugt [...]. Það er svo miklu meira sem að sameinar okkur í uppeldi heldur en 

aðskilur. Þannig að ég sem móðir, þú sem móðir, það er miklu meira sem 

sameinar okkur [...] það er svo skrítið að þessu er oft stillt upp eins og 

tengslaforeldrar séu eitthvað svona algjörlega sér og jafnvel verið að reyna að 

búa til einhvern svona skrítinn cult-hóp.” 

Vilborg sagði:  

 

„[...] þeir virðast vera öfgahópar í augum hérna umhverfisins og eru ekki svona 

mainstream og stundum hefur umræðan einhvern veginn oft þannig að þetta 

séu bara hippar sem borða hörfræ og séu einhvernveginn alveg eitthvað alltof 

mikið en ég held að það sé bara einhvernveginn þannig að hver tekur það sem 

honum hugnast fyrir sig og sitt barn úr svona aðferðum. Þetta er ekkert cult sko 

en mér finnst bara mjög ánægjulegt að sjá eins og á netinu þennan hóp hvað 

þetta eru ofboðslega margir foreldrar sem eru að spekúlera í að það eru til aðrar 

aðferðir [...]“ 

 

Tengslauppeldi hefur verið gagnrýnt í gegnum tíðina og þá helst fyrir að fara út í öfgar. 

Viðmælendunum finnst áhugavert og ánægjulegt að sjá að margir foreldrar nota nú aðrar 

uppeldisaðferðir en þær sem mamma og amma segja manni frá. Vilborg talaði um 

gagnrýnina á tengslauppeldi: 

 

„Síðast sem ég man eftir með tengslauppeldi það er þegar grein í forsíðu Times 

þá er sem sagt þriggja ára strákur sem stóð og var að drekka brjóstið á mömmu 

sinni og hann leit út fyrir að vera sex ára og það var ætlunin. Það vakti til 

dæmis neikvæða athygli á tengslauppeldi af því það var tengt við 

tengslauppeldi. En löng brjóstagjöf þarf ekkert endilega að tengjast 

tengslauppeldi eins og eitt dæmi um það hvernig fjölmiðlar geta skrumskælt 

hluti sem eru góðir og gert það að einhverju öðru það fékk mikla athygli sem 

mér fannst vera á neikvæðan máta.“ 

 

Guðrún talaði um að í grunninn snerist þetta um það að við séum fólk sem vill að 

afkomendur okkar hafi það gott. Við viljum barninu okkar það besta. Auður nefndi að fólk 

ætti það til að mikla fyrir sér hugtakið tengslauppeldi og það þyrfti að skilgreina hugtakið 

betur til að koma þessu inn í umræðuna svo fólk viti hvað þetta þýðir í raun og veru. 

6 Umræða 

Í þessum kafla verður fjallað um upplifun íslenskra mæðra á tengslauppeldi. Markmið með 

viðtölunum var að öðlast skilning á því hvað felist í tengslauppeldi og hvernig það virkar í 

daglegu lífi. Niðurstöður verða settar í fræðilegt samhengi og bornar saman við rannsóknir.  

 

6.1 Náið samband og tengsl  
Í rannsókninni kom í ljós að mæðurnar eiga allar náið samband við börn sín. Þær bera 

mikla virðingu fyrir þeim og sýna þeim ást, umhyggju og gagnkvæmt traust. Þær koma til 

móts við þarfir þeirra og virða skoðanir og tilfinningar barna sinna. Í samræmi við 

barnalög og barnaverndarlög (sjá Barnalög nr. 76/2003, Barnaverndarlög 1.gr.) kemur  

fram að barn á rétt á því að skoðanir sínar séu virtar og tekið sé tillit til þeirra í samræmi 

við aldur og þroska. Ávallt skal setja í forgang það sem er barni fyrir bestu. Aðildarríki 

skulu einnig tryggja að skoðanir barna séu virtar. Bowlby (1969) segir geðtengsl vera ást 

og tilfinningatengsl sem barn myndar við uppalendur sína og það sé lykilþátturinn í 

persónuleikaþróun. Góð tengsl barna við foreldra séu þeim fyrir bestu og hafi áhrif á 

mótun samskipta þeirra við aðra einstaklinga. Ainsworth sýndi einnig fram á að börn sem 

hafa örugg geðtengsl sýni móður jákvæða athygli og upplifi aðskilnaðarkvíða þegar móðir 

fer í burtu. Viðmælendur töluðu allar um mikilvægi öruggra tengsla við börn sín og telja 

þær það skapa grundvöll að farsælum samskiptum við annað fólk í framtíðinni. Mæðurnar 

nefndu einnig að fyrstu þrír mánuðirnir væru viðkvæmir og barn þyrfti mikla nálægð við 

foreldra á þeim tíma. Rannsókn þessu tengd segir að mæður sem sýna börnum sínum örugg 

tengsl eigi það til að veita börnum sínum viðurkenningu, þær séu næmar og samkvæmar 

sjálfum sér. Jákvæður tjáningarmáti og væntumþykja hefur verið tengd við þróun 

samkenndar og félagsfærni hjá eldri börnum (Wolff og Ijzendoorn, 1997; Zhou, Eisenberg, 

Losoya, Fabes, Reiser, Guthrie og Shepard, 2002). 

Viðmælendur koma allar til móts við líkamlegar þarfir barnsins. Þær eru mikið í 

snertingu við börnin, gefa brjóst (e. breastfeeding), hafa þau í fanginu og sumar bera 

barnið (e. babywearing). Þær sýna þeim ómælda ást og umhyggju og sinna táknum þess (e. 

baby cues). Þessi atriði telja hjónin William Sears og Martha Sears (2001) vera nauðsynleg 

til að mynda góð tengsl við börnin. Brjóstagjöfin sé góð leið til að kynnast barninu og 

byggja upp traust samband, börn sem eru borin eru værari, foreldrarnir verða næmari og 

læra að þekkja barnið betur. Börn sem fá þörfum sínum sinnt læra að treysta þeim sem 

annast þau.  

 

6.2 Undirbúningur og þekking 
Meðgangan gefur foreldrum tíma til að búa sig undir komu barns og það mikilvæga 

hlutverk sem bíður. Á þessum tíma geta foreldrar undirbúið sig líkamlega, andlega og 

tilfinningalega (Nicholson og Parker, 2013). Mæðurnar tala allar um mikilvægi þekkingar 

á alhliða þroska barna. Að geta brugðist við og komið fram við börnin á þeim forsendum 

sem þau skilja. Auður segist hafa lesið sér mikið til um uppeldi og hún glöggvi sig nú betur 

á þroska barns síns og sé afslappaðari gagnvart því sem hún kallar óþarfa aga. Vilborg 

minntist á að það að afla sér þekkingar auðveldi henni að bregðast við til dæmis óæskilegri 

hegðun eins og að bíta eða óviðeigandi talsmáta. Mæðurnar voru á sama máli um að 

þekking veiti þeim sjálfsöryggi í foreldrahlutverkinu og geri uppeldishlutverkið 

auðveldara. Þessu til stuðnings er rannsókn dr. Deborah Tanzer (1972) en hún komst að 

þeirri niðurstöðu að þær mæður sem fengu fræðslu hefðu betra álit á sjálfum sér, barni sínu 

og upplifðu betri fæðingu. Lilja segist hafa lesið sér til um að börn hafi ekki þroska til að 

sitja kyrr eða að leika sér saman fyrr en um þriggja ára aldur. Eftir þann lestur ákvað hún 

að hætta að gera þær kröfur til dóttur sinnar. Elísabet ræddi lauslega um heilaþroskann og 

tengingar. Hún segir að ef við eigum í nánum samskiptum séum við fljótari að jafna okkur 

á slysum og sjúkdómum. Ef það er eitthvað sem skaðar tengingar í barnæsku fylgi það 

fólki alla ævi. Siegel (2001) fjallar um þessar tengingar og að reynslan sem börn verða 

fyrir hafi áhrif á þessar tengingar. Taugafrumur í heilanum virkjast með reynslu sem fólk 

verður fyrir. Tengslavænt samband þróar tilfinninga- og félagslegan þroska út lífið (Siegel, 

2001). Misþyrming andlega, tilfinningalega og kynferðislega getur leitt til þess að heilinn 

þroskist ekki eðlilega (Belsky og de Haan, 2011). 

Vilborg minnist á að brjóstagjöf gangi betur hjá þeim konum sem hafa aflað sér 

upplýsinga og fengið stuðning. Sears-hjónin (2001) segja að brjóstagjöf sé góð leið til að 

þekkja skilaboð og líðan barnsins. Með þekkingu finnst mæðrum þær fá staðfestingu á að 

það sem þær séu að gera sé gott.  

Uppeldið sem viðmælendur fengu í barnæsku var hjá flestum mjög tengslavænt. Lilja 

segir að það hafi hjálpað sér að alast upp á tengslavænan hátt enda nýti hún sér margt úr 

eigin uppeldi í uppeldinu á börnum sínum. Þær finna flestar fyrir því að sjá foreldra sína 

fara í gegnum sig en sum gömul gildi kjósi þær að nota ekki. Með þekkingu vita þær að 

uppeldi hefur áhrif og með lestri bóka vita þær að það er mikilvægur hluti af 

undirbúningnum og hvað þær vilja tileinka sér og hvað ekki. Upplifun foreldra og reynsla á 

eigin uppeldi hefur áhrif á tengslamyndun barna þeirra. Uppeldi foreldra hefur áhrif á 

aðferðir og skoðanir sem þeir tileinka sér í foreldrahlutverkinu  (Fonagy, Steele og Steele, 

1991). 

 

6.3 Viðhorf og mótlæti 
Af svörum viðmælenda er mótlæti eitthvað sem mæðurnar sögðust allar hafa fundið fyrir 

og þær fengið óumbeðin ráð frá fólki. Nicholson og Parker (2013) fjalla um þetta og segja 

að ráðleggingar geti ruglað foreldra í ríminu. Algengt er að þessar ráðleggingar komi frá 

vinum, vandamönnum, heilbrigðisstarfsmönnum og fjölmiðlum. Ráðleggingar eru oftast 

gefnar af góðum ásetningi en eru sjaldan í samræmi við vísindalega vitneskju samtímans. 

Traust á eigið innæi og tilfinningar getur dvínað í kjölfar óumbeðinna ráðlegginga og haft 

áhrif á sjálfsöryggi foreldra. Gagnrýnin sem mæðurnar hafa fengið er margskonar. Auður 

hefur fundið fyrir gagnrýni gagnvart því að þau sofi með barnið upp í hjá sér og venji hann 

ekki á að sofa í sínu eigin rúmi. Rannsóknir á samsvefni móður og barns sýna að hann 

dregur úr líkum á ungbarnadauða og kemur jafnvægi á líkamshita og hjartsláttartíðni 

ungbarnsins. Mæður eiga auðveldara með næturgjafir og hvílast einnig betur (McKenna og 

McDade, 2005).  

Guðrún minntist á gagnrýni vegna þess að hún kýs að fara út fyrir það sem telst 

eðlilegt í samfélaginu. Það sem eðlilegt telst í siðmenntuðum samfélögum víða um heim 

eru oft aðferðir sem ýta undir minni tengsl á milli foreldra og barns. Börn eiga að sofna 

sjálf í sínu eigin rúmi, hætta á brjósti fljótlega eftir sex mánaða aldur eða fá pela og fara 

sem fyrst í eigið herbergi (Nicholson og Parker, 2013; Sæunn Kjartansdóttir, 2009). 

Viðtölin við mæðurnar sýna okkur að utanaðkomandi gagnrýni eða þær vinalegu 

ábendingar sem konurnar hafa fengið snúast mikið um þessi atriði. Allar minnast þær þess 

að áhersla hafi verið lögð á svefnaga frá upphafi í Ungabarnaeftirlitinu. Í sambandi við 

svefnaga minnist Elísabet þess að heilbrigðisstarfsmaður hafi sagt það í lagi þó barnið gréti 

uppi í rúmi; móðurinni liði yfirleitt verr yfir því en barninu. Guðrúnu var ráðlagt að láta 

sex vikna dóttur sína „spila“ ekki með sig. Lilja fékk að heyra að hún gæti alveg lagt 

grátandi barn sitt frá sér; það héldi hvort sem er áfram að gráta. Við Auði hefur margsinnis 

verið sagt að þau séu að gera barnið sitt of háð sér. Þegar barn móður grætur finnur hún 

einkar áköf tilfinningaleg og líkamleg viðbrögð sem hún ræður ekki við. Fyrstu vikurnar, 

mánuðina og jafnvel árin hafa börn ekki nægan heilaþroska til að róa sig sjálf, sofna sjálf 

og stjórna tilfinningum sínum. Þau þurfa því aðstoð foreldra sinna eða umönnunaraðila við 

að ráða fram úr vandkvæðum sínum (Nicholoson og Parker, 2013; Gerhardt, 2004; Sæunn 

Kjartansdóttir, 2009). Helsta tjáningartæki ungbarns er grátur þess. Ýmsar rannsóknir hafa 

leitt í ljós að ungbörn fæðast með væntingar um svörun við þörfum þeirra. Þessar 

væntingar eru ákveðið eðli og hegðun til að efla tengslamyndun við aðstandendur 

(Nicholson og Parker, 2013; Sears, 2004; Lester, Boukydis, Garcia-Coll, Peucker, 

McGrath, Vohr og Oh, 1995). Börn sem sofa í sama rúmi og foreldrarnir, eru á brjósti og 

fá stöðuga svörun og eru mikið í fangi eru næmari og sýna meiri samkennd. Þau mynda 

öruggari tengsl og nánari sambönd (Sears og Sears, 2001). Barbara A. Hotelling (2004) 

sýndi að þveröfugar aðferðir þar sem hvatt er til aðskilnaðar foreldra og barna hefðu 

vægast sagt slæm áhrif á börn. Þau börn væru frekar ergileg og lystarlaus og ættu á hættu 

að þróa með sér ýmis vandkvæði um ókominn tíma. 

 

6.4 Hlustað á innsæið 
Mæðurnar lögðu sérstaka áherslu á að fylgja hjarta sínu, innsæi og dýrmæti þess að trúa á 

sjálfar sig. Vilborg trúir því að með því að gera eins og henni líður vel með sé hún að gera 

rétt gagnvart barninu. Guðrún hlustar á sjálfa sig í uppeldinu og þykir það draga fram allt 

það besta í sér. Auður minnist á að bera virðingu fyrir tilfinningum sínum en að þetta séu í 

raun ekki bara tilfinningar heldur næmi. Það hafi með það að gera hvað mannveran er 

mikið dýr. Líffræðilega finnur móðir ákaflega tilfinningaríkt fyrir því að heyra barn sitt 

gráta. Hún fær þörf til að taka barn sitt í fangið, veita því hughreystingu og næra það 

(Nicholson og Parker, 2013; Sears, 2004). Hormónið oxýtósín hefur áhrif á tengslamyndun 

mannverunnar en mæður framleiða aukið oxýtósín. Húð við húð snerting eykur framleiðslu 

oxýtósín og prólaktíns og hefur það róandi áhrif á móður og barn. Þá dregur úr streitu 

þeirra, og andlegar og hegðunarlegar breytingar verða á framferði þeirra  (Uvnäs-Moberg, 

1998). 

Vilborg og Elísabet tala um að þær leggi áherslu á að vera með börn sín nálægt sér til 

að veita þeim öryggi og að þannig séu þau í góðum tengslum við foreldrana. Þær segjast 

nota burðarpoka en eins og fram hefur komið eru foreldrar meira í líkamlegri snertingu við 

barn sitt þegar þau eru borin. Með barnaburði geta foreldrar sinnt ýmsum þörfum barna 

sinna á sama tíma og þeir ferðast um eða sinna öðrum verkum. Þeir geta þannig komið til 

móts við ýmsar þarfir barna sinna á sama tíma eins og að veita þeim líkamlega snertingu, 

öryggi, athygli og umhyggju og jafnvel næringu (Anisfeld, Casper, Nozyce og 

Cunningham, 1990; Nicholson og Parker, 2013; Ruiz-Peláez, Charpak og Cuervo, 2004). 

Auður, Elísabet, Guðrún, Lilja og Vilborg tala allar um að þær leggi sig fram við að 

lesa í tilfinningar barna sinna. Læra inn á þau og sjá hvenær þau eru þreytt, svöng og vilja 

leika sér. Börn hafa ekki nægan þroska fyrr en á ákveðnum aldri til að bera sjálf kennsl á 

tilfinningar sínar eða til að stjórna tilfinningum sínum og hegðun. Foreldrar gegna þar 

mikilvægu hlutverki í að aðstoða börn sín að efla tilfinningaþroska (Gerhardt, 2004). 

Vilborg vandar sig í samskiptum við börn sín. Þegar þau sýna neikvæða hegðun hækkar 

hún hvorki róminn né er með skammir. Hún vill frekar notast við útskýringar, sýna 

skilning og reyna að leysa málin í sameiningu. Vilborg segir mikilvægt að gera þetta í 

rólegheitum með virðingu fyrir einstaklingnum, aldri hans og þroska. Vilborg gefur 

barninu rúm til að jafna sig en er einnig ávallt tilbúin með knús og kærleik ef barnið þarf 

aðstoð. Þannig þykir henni hún vera að fylgja hjarta sínu og samþykkja barnið sem 

sjálfstæðan einstakling. 

Mörk og skýr skilaboð og það að veita barni öryggi þótt barn verði stundum ósátt við 

að fá ekki sínu framgengt. Barninu getur vissulega reynst erfitt að uppgötva að foreldrarnir 

ráði meiru en það. Því er nauðsynlegt að foreldrar sýni barni sínu skilning og aðstoði það 

við að sætta sig við gang mála. Hjálpi því að þekkja tilfinningar sínar og að takast á við 

þær. Barn sem býr við ástríki, sanngirni, aðdáun og góð tengsl lærir að treysta því að 

foreldrar þess vilji því allt það besta, þrátt fyrir einstaka boð og bönn (Sæunn 

Kjartansdóttir, 2009). 

Fjölskyldan hennar Lilju er mjög samrýmd og hjónin líta á hvert annað og börnin sem 

jafningja. Allir hafa skoðanir og óskir, en þau eru saman í liði. Guðrún leggur mikið upp úr 

því að fjölskyldan verji miklum tíma saman, sýni samstöðu og vinni saman. Jafnvægi í 

fjölskyldunni gerir öllum gott. Foreldrar eru meira til taks ef þeir ná að skapa jafnvægi á 

milli fjölskyldu og vinnu. Fjölskyldan eflir eigin innviði og andlegan styrk og stendur 

þéttar saman ef hún gefur sér meiri sameiginlegan tíma (Nicholson og Parker, 2013). 

7 Lokaorð 

Markmið verkefnisins var að kynnast því hvað felst í þessari nýju uppeldishugsjón sem er 

að ryðja sér til rúms í samtímanum: tengslauppeldi. Tengslauppeldi er margslungið eins og 

sjá má á þeirri umræðu sem hér hefur verið rakin og niðurstöðum höfunda. Hugsjónin er í 

rauninni ævagömul og náttúruleg, rakin til dýrslegs eðlis mannsins en þó með þróun í 

samræmi við siðmenninguna. Spurningunni hvað er tengslauppeldi er erfitt að svara en það 

sem stendur ofar öllu að mati höfunda er meðvitund og þekking. Innsæi gegnir mikilvægu 

hlutverki í gjörðum okkar en margt getur haft áhrif á að við treystum því. Það sem gefur 

okkur styrk til að treysta á okkur sjálf er þekking. Undirbúningur undir foreldrahlutverkið 

sem og áframhaldandi þekkingarleit er því undirstaðan þess að við séum sjálfsörugg, 

meðvituð og ánægð sem foreldrar. Upplifun mæðranna er nokkuð skýr og ljóst er að þær 

eru allar mjög ánægðar og sjálfsöruggar með það uppeldi sem þær veita börnum sínum. 

Þær hafa ígrundað vel og aflað sér þekkingar um það af hverju þær velja þær leiðir sem 

þær tileinka sér. Mæðurnar sjá mun á börnum sínum, þeim finnst þau vera sjálfstæðari og 

samúðarfyllri. Orð Elísabetar endurspegla upplifun mæðranna á tengslauppeldi og skulu 

því standa sem lokaorð þessa verkefnis: 

„Þetta er með því fallegra sem ég get gefið börnum mínum.“ 

Viðauki 1: Upplýst samþykki 

Sæl, hér koma upplýsingar varðandi þátttöku þína í rannsókninni. 

Tilgangur rannsóknarinnar er að kanna hver upplifun íslenskra mæðra er á tengslauppeldi. 

Ætlunin er að spyrja um þætti sem snúa að uppeldinu eins og upplifun, viðhorf og reynslu. 

Einnig verður lagður fyrir spurningalisti þar sem spurt verður um þætti tengda uppeldinu. 

Viðtalið verður tekið upp á upptökutæki til að auðvelda afritun að viðtali loknu. Gætt 

verður fyllsta trúnaðar í meðferð upplýsinga og að gagnasöfnun lokinni verður gögnum 

eytt. 

Við munum heita þagnarskyldu, auk þess sem að persónu upplýsingum verður breytt svo 

ekki sé hægt að rekja nöfn og staðhætti. 

Viðmælendur geta hætt þátttöku hvenær sem er enda er þeim algjörlega frjálst að taka þátt 

í rannsókninni. Rétt er að geta þess að rannsóknin hefur verið tilkynnt til Persónuverndar. 

 

Ég undirritaður samþykki hér með þátttöku mína í viðkomandi rannsókn 

 

------------------------------------------------------------------------ dags: ---------------- 

Viðauki 2: Viðtalsrammi 

1. Hvað þykir þér ánægjulegast við að ala upp barn/börn? 

 

2. Hvað leggur þú áherslu á í uppeldi barnsins/barnanna þíns/þinna? 

 

3.  Hvernig telur þú samskipti þín við barnið/börnin þitt/þín vera? 

 

4. Hvernig telur þú talsmáta þinn vera við börnin þín? (Geturu lýst því hvernig þú 

bregst við til dæmis ef að barnið þitt gerir eitthvað „óæskilegt“? (Vill eitthvað sem 

er ekki í boði þá stundina?(slær til þín/meiðir systkyni...)) 

 

5. Aðhyllist þú ákveðna uppeldisstefnu eða hefuru tileinkað þér ákveðna uppeldissýn? 

(a. Hefur hugtakið tengslauppeldi (e. attachment parenting) sérstaka merkingu 

fyrir þér?/Hvaða merkingu?) 

 

6. Finnst þér það gefa þér og börnum þínum? telur þú börnin þín betur að vígi enn 

önnur börn á einhvern máta? 

 

7. Telur þú þitt uppeldi hafa áhrif á það hvernig þú elur upp barnið/börnin þitt/þín? 

 

8.  Hvernig aflar þú þér og nýtir upplýsingar/þekkingu um uppeldi/aðferðir og þroska 

barna  í uppeldi barna þinna? 

 

9. Þykir þér þú sem persóna/foreldri hafa þroskast/áunnið eitthvað 

tilfinningalega/andlega eftir að hafa lesið þér til um þær uppeldis/aðferðir/hugsjónir 

sem þú hefur tileinkað þér? 

Viðauki 3: Spurningalisti  

 

Hvað ertu gömul?      

 

Hver er hjúskaparstaðan þín? 

 

Hvað áttu mörg börn og á hvaða aldri eru þau? 

 

Hver er menntun þín og við hvað starfar þú? 

 

     

1. Ég las bækur, fór á námskeið eða var í stuðningshópi á meðgöngunni/meðgöngunum.  

  

Já (  )  Nei (  ) 

 

2. Ég vandi (e. weaned) barnið mitt/börnin mín á mat (af brjósti) á ákveðnum aldri. 

Já (  )  Nei (  ) 

 

3. Mér fannst ég undirbúin undir við það að verða foreldri/undir fæðinguna/fæðingarnar og 

fyrsta ár barnsins míns/barna minna. 

Já (  )  Nei (  ) 

 

4. Mér var það mögulegt að fæða barnið mitt á stað og á þann máta sem mér þótti 

þæginlegt og ég var sátt við. 

Já (  )  Nei (  )  

 

5. Barnið mitt/ börnin mín eru mitt helsta áhugamál (og voru sem ungabarn/börn). 

                                            Já (  )  Nei (  )      

6. Ég fékk hjálp frá öðrum til að passa eða við önnur heimilisstörf þegar barnið/börnin voru 

ungabörn (eiginmaður, kærasti, fjölskyldumeðlimur o.sv.frv.). 

                                            Já (  )  Nei (  )      

 

7. Barnið mitt drakk/borðaði (á fyrsta ári) þegar það hafði lyst og löngun þar til það missti 

áhuga eða sýndi öðru áhuga  (i.e., lost interest or indicated a preference for something 

different). 

Já (  )  Nei (  ) 

 

8. Þegar barnið mitt/börnin mín voru ungabörn tók ég mér tíma til að eltast við eða 

uppfylla mín persónuleg markmið.     

Já (  )  Nei (  ) 

 

9. Ég hef getað fundið jafnvægi á milli óska minna og vona (starfs og áhugamála) við 

þarfir barnsins míns/barna minna og fjölskyldu. 

                                            Já (  )  Nei (  )      

 

10. Barnið mitt/börnin mín deila/deildu rúmi með mér á nóttunni. 

Já (  )  Nei (  ) 

 

11. Ég gef barni mínu/gaf börnum mínum pela (með þurrmjók eða brjóstamjólk) 

                                             Já (  )  Nei (  )      

 

12. Ég refsa/refsaði barni/börnum mínum með líkamlegri refsingu (e. corporal punishment) 

(þ.e., rasskelling, slá á hendi.) 

Já (  )  Nei (  ) 

 

13. Ég nota/ði bílstól (einnig utan bifreiðar), ömmustól/ kerru(vagn), rólu eða annað í sama 

tilgangi. 

                      Já (  )  Nei (  )    

 

14. Ungabarnið mitt átti sitt eigið herbergi (1 árs og yngra) 

Já (  )  Nei (  ) 

15. Ég bregst/brást við gráti ungabarnsins míns á nóttunni með því að sinna því (fæða það, 

skipta á því, hugga það)-(sinni börnum mínum á nóttunni). 

Já (  )  Nei (  ) 

 

16. Ég hef nýtt mér einhversskonar svefn-þjálfunartækni (e. slepp-training) á ungabarn mitt 

(þ.e. lét það gráta í einhvern/lengri tíma, til að kenna því að róa sig sjálft (e. self sooth)). 

Já (  )  Nei (  ) 

 

17. Barnið mitt/börnin mín sefur/sofa/sváfu ekki í mínu rúmi en í sama herbergi (þá í rúmi 

upp við mitt). 

Já (  )  Nei (  ) 

 

18. Ég hélt/held á, rugga/ði, syng/öng eða sinni/sinnti barninu mínu/börnum mínum á 

annan máta fyrir svefn þar til það/þau sofna/ði/sofna/uðu. 

Já (  )  Nei (  ) 

 

19. Ég gef/gaf barni mínu/börnum mínum brjóst. 

Já (  )  Nei (  ) 

 

20. Ég nota/ði verðlaun, greiða eða nammi (e. treat) þegar barnið mitt hagar/ði sér vel. 

Já (  )  Nei (  ) 

 

21. Barnið mitt/börnin mín sem ungabarn deildi/u herbergi með systkyni. 

Já (  )  Nei (  ) 

 

22. Barnið mitt/börnin mín voru í daggæslu eða með barnapíu annarsstaðar en heima hjá 

okkur 1 árs og yngra í tvo eða fleiri tíma á dag oftar en einu sinni í viku. 

Já (  )  Nei (  ) 

 

23. Ég fer/hef farið eftir skipulagðri dagskrá við að gefa barninu/börnunum mínu/mínum 

að borða 1árs og yngra. 

Já (  )  Nei (  ) 

 

24. Þegar börnin mín gráta/grétu hef ég beðið örlítið lengur hvert skipti til að kenna 

því/þeim sjálfstæði. 

Já (  )  Nei (  ) 

 

25. Börnin mín eru/voru í umsjá fjölskyldumeðlims eða náins vinar (heima hjá ykkur eða 

þeim) í tvo tíma eða meira í senn oftar en einu sinni í viku (1 árs og yngra). 

Já (  )  Nei (  ) 

 

26. Barnið mitt (börnin mín) er/var einungis í umsjá annars eða beggja foreldra. 

Já (  )  Nei (  ) 

 

27. Ég ber/bar barnið(börnin) mitt í burðargræju, sjali, framan á mér/á bakinu. 

Já (  )  Nei (  ) 

 

28. Börnin mín nota snuð, teppi (e. blanket), bangsa, eða annað til huggunar. 

Já (  )  Nei (  ) 

 

29. Þegar barnið mitt/börnin mín var/voru ungabarn/ungabörn tók ég tíma frá fyrir sjálfan 

mig (fór í göngutúr, las bók) 

Já (  )  Nei (  ) 

 

30. Ég bregst strax við gráti barnsins/barnanna míns/minna. 

Já (  )  Nei (  ) 

 

31. Ég ræði um afleiðingar við barnið mitt/börnin mín fyrir og eftir hegðun þeirra. 

Já (  )  Nei (  ) 

 

32. Barnið mitt/börnin mín voru í umsjá barnfóstru á heimili okkar í tvo tíma eða meira á 

dag oftar en einu sinni í viku(1 árs og yngra) 

Já (  )  Nei (  ) 


